Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 2009 оны 1 дүгээр сарын 16-ны өдөр /Баасан гараг/-ийн хуралдаан 12 цаг 00 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэй байв. Үүнд:


Чөлөөтэй: Ж.Батсуурь, Д.Дондог, С.Ламбаа, Э.Мөнх-Очир, Д.Одхүү 


Өвчтэй: Ц.Батбаяр, Р.Раш

Тасалсан: С.Оюун
Нэг.Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл /эцсийн хэлэлцүүлэг/ 
Хэлэлцэж буй асуудалтай холбогдуулан Төрийн албаны зөвлөлийн гишүүн Б.Өнөбаатар, ахлах референт Л.Дашням, Үндэсний статистикийн хорооны дарга П.Бямбацэрэн, УИХ-ын Тамгын газрын зөвлөх Н.Мөнхзэсэм, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Тогтоолын төслийг эцсийн хэлэлцүүлэгт бэлтгэсэн талаархи танилцуулгыг УИХ-ын гишүүн, ажлын хэсгийн ахлагч Су.Батболд танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно.

Ө.Энхтүвшин:-1.Төслийн хавсралтын Үндэсний статистикийн хорооны ажилтнуудын албан тушаалын ангилал, зэрэглэлийн АА-1-д “Тамгын газрын дарга” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

2.Төслийн хавсралтын Засгийн газрын ХЭГ-ын ажилтнуудын ангилал, зэрэглэлийн АА-1-д заасан “тэргүүн дэд дарга” гэснийг “дэд дарга” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

3.Төслийн хавсралтын УИХ-ын Тамгын газар, Ерөнхийлөгчийн Тамгын газар, Засгийн газрын ХЭГ-ын ажилтнуудын ангилал, зэрэглэлийн АА-3-т заасан “хэлтэс, албаны дарга” гэснийг АА-2 луу шилжүүлэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 12 цаг 15 минутад хэлэлцэж дуусав.

Хоёр.Улсын Их Хурлын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл /анхны хэлэлцүүлэг/ 
Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төслийн талаар УИХ-ын Тамгын газрын нарийн бичгийн дарга С.Магнайсүрэн танилцуулав.

Танилцуулгатай холбогдуулан УИХ-ын гишүүн Ж.Сүхбаатар, Д.Загджав нарын асуусан асуултад Байнгын хорооны дарга, УИХ-ын гишүүн Ө.Энхтүвшин хариулж, тайлбар хийв.

Ө.Энхтүвшин:-Улсын Их Хурлын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийн анхны хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлэх саналыг дэмжиж байгаа гишүүд гараа өргөнө үү. 
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Дээрх тогтоолын төслийг анхны хэлэлцүүлгээр нь батлуулах горимын саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 12 цаг 25 минутад хэлэлцэж дуусав.

Гурав.Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын зөвлөх Л.Өлзийсайхан, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Ө.Энхтүвшин:-1.УИХ-ын гишүүн Ж.Сүхбаатарын гаргасан санал. Төслийн 2-ын 9-р зүйлийн 2 дахь хэсэгт.  “Монгол Улсын Ерөнхийлөгчийн сонгуулийн санал хураах өдөр нь сонгуульт жилийн 5-р сарын 3 дахь 7 хоногийн Ням гариг байна” гэсний “3 дахь” гэснийг “сүүлийн хагасын аль нэг Ням гариг” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

2.УИХ-ын гишүүн Ж.Сүхбаатарын гаргасан санал. Төслийн 5-ын 13-р зүйлийн 3 дахь хэсэгт. Төслийн 5-ын 13-р зүйлийн 7 дахь хэсгийн дараа “хэрэв сонгуулийн нутаг дэвсгэрийн хороо энэ хуулийн 13-р зүйлийн 2 дахь хэсгийн 8 дахь заалтыг зөрчиж, Сонгуулийн ерөнхий хорооноос өгсөн үүргийг удаа дараа биелүүлээгүй нь Сонгуулийн ерөнхий хорооны шийдвэрээр тухайн сонгуулийн нутаг дэвсгэрийн хороо, түүний бүрэлдэхүүнийг өөрчлөн байгуулах үндэслэл болно” гэж нэмэх гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Ж.Сүхбаатар, Д.Лүндээжанцан нар санал хэлэв.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

3.УИХ-ын гишүүн Ж.Сүхбаатарын гаргасан санал. Төслийн 4-р зүйл дээр “Монгол Улсын хэмжээнд” гэснийг “орон даяар” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Байнгын хорооны ажлын хэсгээс гаргасан санал.

1.Төслийн 1-р зүйлийн 1 дэх заалт буюу 8-р зүйлийн 5 дахь хэсгийн “мөн зүйлийн 4, 5 дахь” гэснийг “мөн зүйлийн 5, 6 дахь” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

2.Төслийн 1-р зүйлийн 1 дэх заалт буюу 8-р зүйлийн 9, 12, 14, 15 дахь хэсгийн “500.000-аас 8 сая” гэснийг “500.000-аас 800.000” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

3.Төслийн 1-р зүйлийн 1 дэх заалт буюу 8-р зүйлийн 14 дэх хэсгийн “Байгууллагыг” гэсний өмнө “иргэнийг 200.000-300.000 төгрөгөөр” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

4.Төслийн 1-р зүйлийн 1 дэх заалт буюу 8-р зүйлийн 16 дахь хэсгийн “29-р зүйлийн 1 дэх хэсэгт заасныг зөрчсөн нэр дэвшигчийг 250.000-300.000 төгрөгөөр” гэснийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

5.Төслийн 1-р зүйлийн 3 дахь заалт буюу 11-р зүйлийн 3 дахь хэсгийн 6 дахь заалтын “Сонгуулийн ерөнхий хорооноос баталсан” гэснийг “УИХ-аас баталсан” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

6.Төслийн 1-р зүйлийн 10 дахь заалт буюу 28 дахь зүйлийн 3 дахь хэсгийн “шадар туслагчийг” гэснийг “нам, сонгуульд хамтарсан намын сонгууль эрхэлсэн байгууллагын ажилтан, эсвэл ухуулагчийг” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

7.Төслийн 3-р зүйлийн 2 дахь заалт буюу 7-р зүйлийн 1 дэх хэсгийн 1 дэх заалтаас “шадар туслагч болон” гэснийг хасах гэсэн санал найруулгын санал учраас санал хураалгах шаардлагагүй гэж үзэв.

8.Төслийн 3-р зүйлийн 2 дахь заалт буюу 7-р зүйлийн 7 дахь хэсгийн “энэ зүйлийн 7 дахь хэсэгт заасан” гэснийг “мөн зүйлийн 9 дэх хэсэгт заасан” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

9.Төслийн 5-р зүйлийн 13-р зүйлийн 1 дэх хэсгийн “сонгуулийн нутаг дэвсгэрийн хорооны бүрэлдэхүүний тоог ажлын хэмжээ, намын төлөөллийг харгалзан Сонгуулийн ерөнхий хороо нь тогтооно.”, 15-р зүйлийн 1 дэх хэсгийн “сонгуулийн хэсгийн хорооны бүрэлдэхүүний тоог сонгогчдын тоо, ажлын хэмжээ, намын төлөөллийг харгалзан сонгуулийн нутаг дэвсгэрийн хороо тогтооно.”, 17-р зүйлийн 2 дахь хэсгийн “сонгогч бүр нэрийн нэг жагсаалтад бүртгэгдэнэ” гэснийг тус тус төслөөс хасах гэсэн санал
УИХ-ын гишүүн Ч.Сайханбилэг, Ж.Сүхбаатар, Э.Бат-Үүл, Ц.Нямдорж, Д.Лүндээжанцан нар санал хэлж, ажлын хэсгээс Ц.Цолмон, Л.Өлзийсайхан нар хариулж, тайлбар хийв.

Дээрх саналын 13-ын 1, 15-ын 1, 17-гийн 2-т заасан заалтууд нь хэвээрээ үлдэж, найруулгын талаасаа нэгтгэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

10.Төслийн 3-р зүйлийн 2 дахь заалт буюу Сонгуулийн үйл ажиллагааны эдийн засгийн баталгаа гэсэн 7-р зүйлийн 1 дэх хэсэгт “дахин санал хураалт болон сонгууль явуулах зардал, онцгой нөхцөл байдал үүссэн үед гарч болзошгүй зардал” гэж нэмэх гэсэн санал
УИХ-ын гишүүн Ж.Сүхбаатар, Ц.Нямдорж нар санал хэлж, ажлын хэсгээс Л.Өлзийсайхан тайлбар хийж, санал хураалгах шаардлагагүй гэж үзэв.

11.Төслийн 1-р зүйлийн 6 дахь заалт буюу 15-р зүйлийн 2 дахь хэсгийн 2.3 дахь заалтын “2001-4000” гэснийг “2000-4000” гэж, “4001-6000” гэснийг “4000-6000” гэж өөрчлөх гэсэн санал
Ажлын хэсгээс Л.Өлзийсайхан тайлбар хийж, санал хураалгах шаардлагагүй гэж үзэв.

12.Төслийн 1-р зүйлийн 7 дахь заалт буюу 16-р зүйлийн 2 дахь хэсгийг “энэ зүйлийн 1 дэх хэсэгт заасан тохиолдолд тухайн хорооны дарга, нарийн бичгийн дарга гарын үсэг зурах үүрэгтэй бөгөөд тэдний хэн нэг нь гарын үсэг зураагүй нь уг тогтоолыг хүчингүй, эсвэл хүчин төгөлдөр бус гэж тооцох үндэслэл болохгүй” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

УИХ дахь Ардчилсан намын бүлгээс гаргасан санал:

УИХ дахь Ардчилсан намын бүлгээс гаргасан саналын зарим нь Байнгын хорооны ажлын хэсгээс гаргасан  саналтай давхцаж байгаа тул санал хураагдсан болно. 

5.Төслийн 3-р зүйлийн 2-т тусгасан 7-р зүйлийн 1 дэх хэсгийн 7 дахь заалтыг “Сонгуулийн хороодын гишүүний тухайн хороонд ажилласан хугацаанд олгох мөнгөн урамшуулал, сонгуулийн хорооны гишүүн, сонгуулийн ажил гүйцэтгэж яваад гэмтэх, бэртэх, нас барсан тохиолдол олгох тэтгэмжийн зардал” гэж өөрчлөн найруулах гэсэн саналыг дэмжиж байгаа гишүүүд гараа өргөнө үү.

УИХ-ын гишүүн Ц.Нямдорж, Су.Батболд нар санал хэлж, УИХ-ын гишүүн Ч.Сайханбилэг тайлбар хийв.

Гишүүдийн олонхийн саналаар дэмжигдлээ.

Цөөнх болж УИХ-ын гишүүн Ц.Нямдорж, Ж.Сүхбаатар, Д.Лүндээжанцан нар санал хэлж дахин санал хураалт явуулав.

Гишүүдийн олонхийн саналаар дэмжигдлээ.

6.Төслийн 3-р зүйлийн 2-т тусгасан 7-р зүйлийн 10 дахь заалтын “заавраар” гэснийг “журмаар” гэж өөрчлөх санал найруулгын санал учир санал хураалгах шаардлагагүй гэж үзэв.

7.Төслийн 3-р зүйлийн 6-д тусгасан 17-р зүйлийн 2 дахь хэсгийн 2 дахь заалтын “буюу түр” гэснийг хасах гэсэн санал 

УИХ-ын гишүүн Ж.Сүхбаатар, Д.Лүндээжанцан нар санал хэлж, ажлын хэсгээс Б.Баярсайхан тайлбар хийж, УИХ-ын гишүүн Ч.Сайханбилэг саналаа татаж авав.

8, 9, 10, 11 дэх саналууд шинээр нэмж байгаа тул УИХ-ын чуулганы хуралдааны дэгийн тухай хуулийн дагуу санал хураалгах боломжгүй гэж үзэв.

УИХ-ын гишүүн Ц.Нямдорж, Э.Бат-Үүл, Ж.Сүхбаатар, Д.Лүндээжанцан, Ч.Сайханбилэг нар санал хэлж, ажлын хэсгээс Л.Өлзийсайхан тайлбар хийв.

12.Төслийн 3-р зүйлийн 3-т тусгасан 13-р зүйлийн 1 дэх хэсгийн 1-т заасан “50-иас доошгүй хоног” гэснийг “55-иас доошгүй хоног” гэж өөрчлөх
13.Төслийн 3-р зүйлийн 4-т тусгасан 14-р зүйлийн 1 дэх хэсгийн 1-т заасан “45-аас доошгүй” гэснийг “50-иас доошгүй” гэж өөрчлөх
14.Төслийн 3-р зүйлийн 5-д тусгасан 15-р зүйлийн 1 дэх хэсгийн 1-т заасан “40-өөс доошгүй хоног” гэснийг “45-аас доошгүй хоног” гэж өөрчлөх гэсэн саналыг багцаар нь дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

15, 16, 17, 18, 19 дэх саналуудыг санал хураалгах боломжгүй гэж үзэв. 

20.Сонгуулийн зардал, сонгууль зарлахтай хамт батлагддаг тул сонгуулийн баримт бичиг хэвлүүлэх зэрэг ажилд сонгон шалгаруулалт явуулах, цаг хугацааны боломжгүй байдаг. Иймээс тендер зарлахгүйгээр ажлаа зохион байгуулах эрх олгох, сонгон шалгаруулалт явуулах шаардлагатай бол сонгон шалгаруулалт явуулахад хангалттай хугацааны өмнө сонгуулийн зардлыг баталж өгөхөөр эрх зүйн зохицуулалт бий болгох гэж нэмэх саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Найруулгын чанартай санал:

1.Төслийн 1-р зүйлийн 1 дэх заалт буюу 8 дугаар зүйлд нэмэлтээр орох 8-р зүйлийн 3-23 дахь хэсгийг төслийн 3-р зүйлд өөрчлөн найруулалтаар оруулахаар шилжүүлж, төслийн 6-р зүйлийн “8 дугаар зүйлийн 3-10 дахь хэсэг” гэснийг төслөөс хасах;

2.Төслийн 1-р зүйлийн 3 дахь заалт буюу хуулийн 11 дүгээр зүйлд нэмэлтээр орох 11-р зүйлийн 3, 4 дэх хэсгийг төслийн 3-р зүйлд өөрчлөн найруулалтаар оруулахаар шилжүүлж, төслийн 6-р зүйлийн “11-р зүйлийн 3 дахь хэсэг” гэснийг төслөөс хасах;

3.Төслийн 1-р зүйлийн 9 дэх заалт буюу хуулийн 17-р зүйлийн 4-11 дэх хэсэг, төслийн 3-р зүйлийн 6 дахь хэсэг буюу хуулийн 17-р зүйлийн 2 дахь хэсэг, төслийн 4-р зүйлийн 17-р зүйлийн 2, 3, 4 дэх хэсгийн дугаарыг “1, 2, 3” гэж”, төслийн 6-р зүйлийн 17-р зүйлийн 2 дахь хэсгийн “сонгогч бүр нэрийн нэг жагсаалтад бүртгэгдэнэ” гэсэн өөрчлөлтүүд нь хуулийн 17-р зүйлийг бүхэлд нь хөндөж байгаа тул тэдгээрийг нэгтгэн өөрчлөн найруулахаар  төслийн 3-р зүйлд шилжүүлэх;

4.Төслийн 1-р зүйлийн 14 дэх заалт буюу 35-р зүйлийн 3-8 дахь хэсэг, төслийн 6-р зүйлийн “35-р зүйлийн 3 дахь хэсэг”-ийг хүчингүй болгох өөрчлөлтүүдийг нэгтгэн өөрчлөн найруулахаар төслийн 3-р зүйлд шилжүүлэх;

5.Төслийн 2-р зүйлд 9-р зүйлийн “Сонгуулийг санал хураах өдрөөс” гэсний өмнө “1.” гэж нэмэх;

6.Төслийн 3-р зүйлийн 1 дэх заалт буюу 3 дахь хэсгийн “2 дахь өгүүлбэр” гэснийг “3 дахь өгүүлбэр” гэж өөрчлөх гэсэн найруулгын шинж чанартай саналуудыг дэмжиж, багцаар санал хураалгахыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Дээрх хуулийн төслийг анхны хэлэлцүүлгээр нь батлуулах саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Лүндээжанцан УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 13 цаг 25 минутад хэлэлцэж дуусав.

Дөрөв.Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төсөл /хэлэлцэх эсэх/

 Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Тогтоолын төслийн талаарх төсөл санаачлагчийн  илтгэлийг Сонгуулийн ерөнхий хорооны дарга Б.Баттулга танилцуулав.

Илтгэлтэй холбогдуулан УИХ-ын гишүүдээс асуулт гараагүй болно.

Тогтоолын төслийн хэлэлцэх эсэхтэй холбогдуулан УИХ-ын гишүүн Ж.Сүхбаатар, Ц.Нямдорж нар санал хэлэв.

Ө.Энхтүвшин:-Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлэх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 13 цаг 30 минутад хэлэлцэж дуусав.

Тав.Монгол Улсын Ерөнхийлөгчийн сонгуулийн зардлын хэмжээг батлах  тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Тогтоолын төслийн талаарх төсөл санаачлагчийн  илтгэлийг Сонгуулийн ерөнхий хорооны дарга Б.Баттулга танилцуулав.

Илтгэлтэй холбогдуулан УИХ-ын гишүүн Ж.Сүхбаатарын асуусан асуултад, ажлын хэсгээс Б.Баттулга хариулж, тайлбар хийв.

Тогтоолын төслийн хэлэлцэх эсэхтэй холбогдуулан УИХ-ын гишүүн  Ц.Нямдорж санал хэлэв.

Ө.Энхтүвшин:-Монгол Улсын Ерөнхийлөгчийн ээлжит сонгуулийн улсын төсвөөс санхүүжүүлэх зардлын хэмжээг 7 тэрбум 494 сая 65153 төгрөгөөр тогтоох гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдсэнгүй.

УИХ-ын гишүүн Ц.Нямдорж, Ж.Сүхбаатар, Ч.Сайханбилэг нар санал хэлж, ажлын хэсгээс Б.Баттулга тайлбар хийв.

Монгол Улсын 2009 оны төсвийн тухай хуулинд тусгасан 4 тэрбум төгрөгөөр нь УИХ-ын нэгдсэн чуулганд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдсэнгүй.

УИХ-ын гишүүн Н.Алтанхуяг, Ж.Сүхбаатар нар санал хэлэв.

Сонгуулийн зардлын хэмжээ дутвал дутсан хэсгийг нь хаврын чуулганд дахин оруулж хэлэлцүүлэх гэсэн агуулгаар санал хураалт явуулахыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов. 
Хуралдаан 13 цаг 50 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 2009 ОНЫ
1 ДҮГЭЭР САРЫН 16-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Байнгын хорооны хурлаа нээе. Ирц бүрдсэн байна. Өнөөдөр дараахь асуудлуудыг хэлэлцүүлэхээр санал оруулж байна. 

1.Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг
2.УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл, анхны хэлэлцүүлэг
3.Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл, эцсийн хэлэлцүүлэг.

4.Монгол Улсын Ерөнхийлөгчийн сонгуулийг зарлан товлох тухай УИХ-ын тогтоолын төсөл, хэлэлцэх эсэх
5.Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл, хэлэлцэх эсэх гэсэн ийм 5 асуудлыг санал болгож байна.

Хэлэлцэх асуудлыг дэмжье гэсэн гишүүд гараа өргөнө үү. 100 хувийн саналаар баталлаа.

Нэгдэх асуудлаа хэлэлцэж эхлэе. Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг байна.

Өчигдөр Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн хэлэлцэх эсэхээ нэгдсэн чуулганаар хэлэлцэж, хэлэлцэх нь зүйтэй гээд ингээд анхны хэлэлцүүлэгт бэлтгүүлэхээр Төрийн байгуулалтын байнгын хороонд асуудлыг шилжүүлсэн байгаа. Ингээд Нямдорж сайдыг урья.

За хоёрдугаар асуудлаа хэлэлцэж эхлэе. 

Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл, энэ гуравдугаар асуудал байгаа юм. Энийгээ нэгдүгээр асуудал болгоод хэлэлцэж эхлэе. Энэ бол эцсийн хэлэлцүүлэг  хийхээр байгаа. Уг нь үүнээс өмнө Байнгын хорооны хурлаар нэгдүгээр хэлэлцүүлгээр шууд баталъя гэсэн ийм саналыг Байнгын хорооны хуралдаанд оролцсон бүх гишүүд санал нэгтэй дэмжсэн. Гэвч Эдийн засгийн байнгын хороо уг асуудлыг хэлэлцсэн байна лээ. Тэгээд тэр хэлэлцэхдээ уг нь Төрийн байгуулалтын байнгын хорооны хурлаас өмнө тийм саналтай байгаа бол тэрнийгээ хэлэлцээд төрийн байгуулалтын байнгын хороонд өгөх ёстой. Хугацааны хувьд амжаагүй. Ингээд шууд Их Хурлын нэгдсэн чуулганд танилцуулсан. Их Хурлаас энэ асуудлыг анхны хэлэлцүүлгээр батлах боломжгүй байна. Тийм учраас энийг эцсийн хэлэлцүүлэг хийх хэрэгтэй. Энэн дээрээ эцсийн хэлэлцүүлгийнхээ өдөр Эдийн засгийн байнгын хорооноос ярьж тавиад байгаа асуудлуудыг ярилцах нь зүйтэй гэсэн ийм чиглэл гарч УИХ-ын даргаас ч ийм чиглэл өгч энэ хэлэлцүүлгийг хийж байна.

Энэ дээр бас энгэ эцсийн хэлэлцүүлэгт бэлтгэх энэ ажлыг өмнө байгуулагдсан ажлын хэсэг хийсэн байгаа. Энэнтэй холбогдуулаад би Батболд гишүүнийг саналаа хэлэхийг урьж байна.

Су.Батболд:-Байнгын хорооны гишүүдийн энэ өдрийн амгаланг айлтгая. 

УИХ-ын 2009 оны 1 сарын 15-ны өдрийн нэгдсэн хуралдаанаар Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийн анхны хэлэлцүүлгийг хийж, төслийн зарим зүйл заалтыг эцэслэн боловсруулах шаардлагатай гэж үзэж эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм.

Тус байнгын хорооноос байгуулагдсан ажлын хэсэг 2009 оны 1-р сарын 16-ны өдөр хуралдаж тогтоолын төслийг эцсийн хэлэлцүүлэгт бэлтгэснээ та бүхэнд танилцуулъя. Төслийн анхны хэлэлцүүлгийг УИХ-ын нэгдсэн хуралдаанаар хэлэлцэх явцад УИХ-ын гишүүдээс гаргаж, тэдгээр саналуудыг эцсийн хэлэлцүүлэгт дахин нягтлан үзэж төслийг гүйцээн боловсруулах чиглэл авсны дагуу ажлын хэсэг УИХ-ын чуулганы хуралдааны дэгийн тухай хуулийн 23.2.1, 23.2.2 дахь заалтыг үндэслэн дараахь саналыг оруулж байна. Үүнд:

Төслийн хавсралтын Засгийн газрын ХЭГ-ын ажилтнуудын албан тушаалын ангилал зэрэглэлийн АА-1-ийн тэргүүн дэд дарга гэснийг дэд дарга гэж өөрчлөх
Төслийн хавсралтын УИХ-ын Тамгын газар, Ерөнхийлөгчийн Тамгын газар, Засгийн газрын ХЭГ-ын ажилтнуудын албан тушаалын ангилал зэрэглэлийн АА-3-т заасан хэлтэс, албаны даргыг АА-2 луу шилжүүлэх.

Мөн УИХ-ын гишүүн Ц.Баярсайханы саналаар УИХ-ын чуулганы хуралдааны дэгийн тухай хуулийн 23.2.2 дахь заалтыг үндэслэн төслийн хавсралтын Үндэсний статистикийн хорооны ажилтнуудын албан тушаалын ангилал, зэрэглэлийн АА-1-д Тамгын газрын дарга гэж нэмэх саналыг мөн Байнгын хорооны хуралдаанд оруулж байна.

Дээрх саналуудыг ажлын хэсэг гаргахдаа Төрийн албаны зөвлөлтэй санал солилцож, зөвшилцсөн болно.

Нэгдсэн хуралдааны анхны хэлэлцүүлгээр дэмжсэн саналуудыг төсөлд нэмж тусгасан тогтоолын төслийн эцсийн хувилбарыг та бүхэнд тараасан болно. Анхаарал тавьсанд баярлалаа.

Ө.Энхтүвшин:-Одоо энэ асуудлаар Эдийн засгийн байнгын хорооны дарга Баярсайханы саналыг сонсоё. Эдийн засгийн байнгын хорооноос.

Су.Батболд:-Цуг танилцуулчихлаа.

Ө.Энхтүвшин:-Тусгайлан танилцуулах шаардлагагүй юу? За за. Саяны хийсэн танилцуулгатай холбогдуулж асуух, тодруулах зүйл байна уу? Асуулт алга байна. 

Санал хэлэх гишүүн байна уу? алга байна. Тэгвэл санал хураалгая. 

1.Төслийн хавсралтын Үндэсний статистикийн хорооны ажилтнуудын албан тушаалын ангилал, зэрэглэлийн АА-1-д Тамгын газрын дарга гэж нэмэх гэсэн санал байна. Энэ саналыг дэмжиж байгаа гишүүд гараа өргөнө үү. 10-аас 10.

2.Төслийн  хавсралтын Засгийн газрын ХЭГ-ын ажилтнуудын ангилал, зэрэглэлийн АА-1-д заасан тэргүүн дэд дарга гэснийг дэд дарга гэж өөрчлөе гэсэн санал байна. Энэ саналыг дэмжиж байгаа гишүүд гараа өргөнө үү. 10-аас 10. 

3.Төслийн хавсралтын УИХ-ын Тамгын газар, Ерөнхийлөгчийн Тамгын газар, Засгийн газрын ХЭГ-ын ажилтнуудын ангилал, зэрэглэлийн АА-3-т заасан хэлтэс, албаны дарга гэснийг АА-2 луу шилжүүлэх гэсэн ийм санал байна. Энэ саналыг дэмжиж байгаа гишүүд гараа өргөнө үү. 10-аас 10.

3/2 гэдэг маань 100 хувийн дэмжлэгээр явж байгаа учраас тэгээд ойлгож болж байна уу? Тунгалаг зөвлөх өө. За.

Энэ асуудлаар Төрийн байгуулалтын байнгын хорооноос гарах санал дүгнэлтийг нэгдсэн хуралдаанд танилцуулж, хамгаалж гарах гишүн бол Ажлын хэсгийн ахлагч Батболд байна.

Ч.Сайханбилэг:-Нэг зүйл протоколд тэмдэглүүлээдэхье. Тамгын газрын Ерөнхий нарийн бичгийн даргын тушаалаар УИХ дахь намын бүлгүүдийн ажилтнуудыг зохицуулъя гэж бид нар ойлголцсон шүү дээ. Тэгж зохицуулахдаа Лүндээжанцан дарга бид нарын гаргасан тэр саналынх нь тэр ангилалыг нь үндэслэж Тамгын газрын Ерөнхий нарийн бичгийн дарга тушаалаа гаргаарай гэдгийг бас тэмдэглэл юмуу, протокол ч юмуу, одоо яг тэр үндэслэлээрээ ойлгож, энд санал хураалгахгүйгээр Тамгын газрын ерөнхий нарийн бичгийн дарга руу тэр эрхийг нь шилжүүлж өгч байгаа шүү гэдгийг хаана хаанаа нэг мөр ойлгоцгооё гэдгийг л хэлэх гээд байгаа юм.

Ө.Энхтүвшин:-Энэний өмнө нь ч гэсэн уг нь санал дүгнэлтэнд тэмдэглэчихсэн байгаа, дахиад тэмдэглэе гэж үү?

Ч.Сайханбилэг:-Сая нэг төсөл нь явж байсан, тэр саналууд нь тусгагдаагүй учраас л би сая хэлэх гээд байна л даа.

Су.Батболд:-Ерөнхий нарийн бичгийн даргатай та хоёр ярилцаад. Бид нар бол энэ АА зэрэглэлд дүйцүүлээд ажилтнуудыг нь шийдээрэй гээд протоколд тусгачихсан байгаа тийм ээ?

Ө.Энхтүвшин:-Тэрнийг санал дүгнэлтэнд оруулаад тэрүүгээрээ тусгаад явчихъя. Ингэж ойлголцлоо.

Дараа нь УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл, анхны хэлэлцүүлэг байна. 

Энэ өчигдөр хэлэлцэх эсэхээ шийдчихсэн. Ингээд Төрийн байгуулалтын байнгын хороонд анхны хэлэлцүүлэгт бэлтгүүлэхээр асуудлыг шилжүүлсэн байгаа. Энэ асуудлаа хэлэлцэж эхлэе. Энэ анхны хэлэлцүүлэгт бэлдсэн талаар УИХ-ын Тамгын газрын нарийн бичгийн дарга Магнайсүрэнгээс хэлэх зүйл байгаа юу? Товчхон хэлэх, танилцуулах зүйл байна уу? 

Магнайсүрэн хаачсан бэ? наад хэлэлцэж байгаа асуудлаараа тэр их улсууд байна шүү дээ. Наад улсуудыгаа байлгаж байгаач. Хаа байна, Магнайсүрэн дарга хаа байна? Нямдорж сайдад хэлсэн үү? Хэлээгүй байна шүү дээ. Та нар яагаад энэ хурлын бэлтгэлээ хангахгүй байнаа. Зөндөө олон хүмүүс олон болоод байдаг, орон тоо нэмэгдээд байдаг, улам дордоод байна шүү. Магнайсүрэн хаа байна, орлож байгаа хүн байна уу? Түргэн ир гэж хэлээч. 

Анхны хэлэлцүүлэгт бэлтгэсэн талаар Тамгын газрын нарийн бичгийн дарга Магнайсүрэн танилцуулга хийнэ.

С.Магнайсүрэн:-УИХ-ын 2009 оны ээлжит чуулганаар хэлэлцэх асуудлын талаар эхний хэлэлцүүлэгт Байнгын хороо болоон нэгдсэн хуралдаанаар хэлэлцэх үед гишүүдийн гаргасан саналыг бид нар бас тооцоолж үзсэн. Ингээд хаврын чуулганаар хэлэлцэх асуудлын дараалал батлах тухай тогтоолд 2009 оны төсвийн тухай хуульд нэмэлт, өөрчлөлт оруулах тухай асуудал, мөн хууль тогтоомжийг 2012 он хүртэл боловсронгуй болгох үндсэн чиглэл гэсэн ийм асуудлуудыг тусгах нь гишүүдийн саналын дагуу тусгах нь зүйтэй гэж үзсэн. 

Бусад гишүүдийн зарим санал дээр бол өргөн мэдүүлсэн үед нь тусгачих тогтоолын заалт маань нээлттэй байгаа учраас тухайн үед нь тэрүүгээрээ шийдээд явчих боломжтой юм байна гэсэн ийм дүгнэлтэнд хүрсэн. Ингээд гишүүд энэ дээр саналаа хоёр талаасаа яриад тохироод явчихаж болох болов уу гэж ингэж ойлгосон.

Ө.Энхтүвшин:-Одоо асуултаа тавья. Загджав
Д.Загджав:-Яагаад наад жагсаалтандаа миний тавиад байгаа энэ Засгийн газар чинь 2009 оны … Байнгын хорооны хурал болон бас бус хурал дээр 2, 3 удаа хэллээ. 3 сарын 20 хүртэл оруулах боломжтой гээд байх юм. Наад жагсаалтандаа оруулчих л даа. 2009 оныг Моногол Улсын Засгийн газар үйлдвэржилтийг дэмжих жил болгоо биз дээ. Тэгэхээр наад үйлдвэржилтийг юугаараа дэмжиж байгаа юм бэ? Татвар санхүүгийн бодлогоор дэмжих учиртай юм. Тийм учраас би Аж ахуйн нэгжийн орлогын албан татварын хуулинд нэмэлт, өөрчлөлт оруулна гээд Засгийн газарт хуулийн төслөө хүргүүлчихсэн байгаа. Энийг наадах жагсаалтанд оруулаад биччих л дээ. Гишүүдийн саналыг тусгаж жагсаалт гаргадаг юм бол оруулчих, болдоггүй юм бол болохгүй гээд хасчих.

Ө.Энхтүвшин:-Битгий загнаад бай. 

Д.Загджав:-Загнах юм байхгүй. Та нар хачин хачин юм яриад. 

Ө.Энхтүвшин:-Нэгдүгээрт, танд би зөндөө олон удаа хэлж байна. Өргөн бариагүй нэг ч төслийг энэ жагсаалтанд бичихгүй ээ. Нэг ч төслийг бичихгүй. Засгийн газрын өргөн бариагүй 50 хэдэн санал ирүүлсэн. Нэгийг нь ч бичээгүй байгаа. Таных байтугай Засгийн газрынхыг бичээгүй байгаа. Тийм учраас тэр зарчмаараа явна. Та өргөн барьчих. Өргөн барингуут чинь Их Хурлын дарга жагсаалт тэр дараалалдаа оруулах болно гэдгийг дахиад хэлье.

Ж.Сүхбаатар:-Минийх ч энэнтэй холбоотой биш, өргөн барьчихсан байгаа миний юуг, орчихсон байгаа юу? Заавал санал хураалгах албагүй биз дээ. 

Ө.Энхтүвшин:-Өргөн барьчихсан нийтээр тэмдэглэх баяр ёслол, тэр санал хураагдана. 

Ингээд асуух асуулттай гишүүд дууслаа. Саналаа хэлэх гишүүн байна уу? байхгүй байна. Ингээд санал хураалт явуулъя. 

УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийн анхны хэлэлцүүлгийг дэмьже гэсэн томъёоллоор санал хураалгаж байна. Дэмжиж байгаа гишүүд гараа өргөнө үү.  10-аас 10.

Энэ чинь анхны хэлэлцүүлгээр батлах санал орсон байхаа. Анхны хэлэлцүүлгээр нь батлах санал байна. Энэ саналыг дэмжиж байгаа гишүүд гараа өргөнө үү. 10-аас 10. 

Ингээд энэ асуудлыг УИХ-ын чуулганд Очирбат гишүүн танилцуулна.

Ингээд гуравдахь асуудалдаа оръё. Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөл байгаа. Анхны хэлэлцүүлэг хийнэ. Анхны хэлэлцүүлэгт хэрхэн бэлдсэн талаар Хууль зүй, дотоод хэргийн сайд Монгол Улсын Засгийн газрын гишүүн Нямдорж тайлбар хийнэ. Нэмж ярих юм байхгүй юу. За тэгвэл асуулт байна уу? алга байна. 

Төсөлтэй холбогдуулж санал хэлэх гишүүн байна уу? Байхгүй бол шууд саналаа хураагаад явъя.

1.УИХ-ын гишүүн, Байнгын хорооны гишүүн Сүхбаатарын санал байна. Дарааллыг нь мэдэхгүй, шууд энүүгээрээ хураалгаад явчихъя. Саналын томъёолол нь.

2-ын 9-р зүйлийн 2 дахь хэсэг. Түүний 2 дээр нь Монгол Улсын Ерөнхийлөгчийн сонгуулийн санал хураах өдөр нь сонгуульт жилийн 5-р сарын 3 дахь 7 хоногийн Ням гариг байна гэснийг 3 дахь гэснийг сүүлийн хагасын аль нэг Ням гариг гэж өөрчлөе гэсэн санал оруулж байна. Энэ саналыг дэмжиж байгаа гишүүд гараа өргөнө үү. 10-аас 10.

2.Төслийн 5-ын 13-р зүйлийн 3 дахь хэсэгт ийм саналыг оруулж байна. Төслийн 5-ын 13-р зүйлийн 7 дахь хэсгийн дараагаар нь хэрэв сонгуулийн нутаг дэвсгэрийн хороо энэ хуулийн 13-р зүйлийн 2 дахь хэсгийн 8 дахь заалтыг зөрчиж, Сонгуулийн ерөнхий хорооноос өгсөн үүргийг удаа дараа биелүүлээгүй нь Сонгуулийн ерөнхий хорооны шийдвэрээр тухайн сонгуулийн нутаг дэвсгэрийн хороо, түүний бүрэлдэхүүнийг өөрчлөн байгуулах үндэслэл болно гэж нэмэх. Сүхбаатар гишүүн тайлбарлачихгүй юу.

Ж.Сүхбаатар:-Дэлхийн зарим орнуудад бол ингээд сонгуулийн нутаг дэвсгэрийн ч байна уу, тойргийн хороо байгуулчихдаг намуудтай холбоотойгоор. Саяны энэ 25-р тойрог дээр ч гэсэн сонгуулийн төв байгууллага нь үүрэг өгөхөөр биелүүлдэггүй, тэгээд хариуцлага тооцож чаддаггүй, ингээд яваад байдаг. Тэгэхээр зэрэг 2 аргаар хийдэг л дээ, нэг нь шүүхийн аргаар сонгуулийн тойрог юмуу нутаг дэвсгэрийн хороо Сонгуулийн ерөнхий хороог өөрчлөн байгуулдаг.

Нөгөө нэг арга нь бол байдаг арга нь бол захиргааны доод байгууллагуудынхаа тухайд Сонгуулийн ерөнхий хороо хуульд нийцүүлээд гаргачихсан үүргийг нь ерөөсөө биелүүлэхгүй байгаад байвал өөрчлөөд үүрэг биелүүлдэг хороо байгуулах тухай л асуудал байгаа. Тэр үүднээсээ наадахыг чинь хийж байна. Тэгэхгүй болохоор наадах чинь захирах, захирагдах тэр удирдлагынх нь шатлалынхаа юмаар захирагдахгүй та нар ямар хамаатай юм гээд алга болчихдог явдал бий л дээ. 

Ө.Энхтүвшин:-Тэгээд Сонгуулийн ерөнхий хорооны шийдвэрээр энэ удаа дараа биелүүлээгүй гэсэн ийм тохиолдолд шийдвэр гарсан тохиолдолд л тэгээд тэр хороо, бүрэлдэхүүнийг нь өөрчлөн байгуулах үндэслэл.

Ж.Сүхбаатар:-Удаа дараа гэдэг маань 2-оос дээш гэсэн үг л дээ.

Д.Лүндээжанцан:-Нэмэлт, өөрчлөлт оруулсан төсөлтэй холбогдож байгаа биз.

Ж.Сүхбаатар:-Нэмэлт, өөрчлөлт оруулсан яг энэ юуны төслийн чинь араас залгуулаад энэ яг гүйцээгээд. Тэрнээс санал, дүгнэлт би гаргаагүй шүү дээ. Ягтэр залгуулаад явж байгаа.

Д.Лүндээжанцан:-Ингэж ойлгоё. Бат-Үүл гишүүн ч байна, Сайханбилэг гишүүн ч байна. Энэ нэмэлт, өөрчлөлт оруулах явцдаа асуудлыг иж бүрэн шийдэх, тэрнээс ургаж гарсан асуудал гэдэг маягаар. Гүйцээн боловсруулж байгаа асуудал гэдэг маягаар ойлгоод явбал яасан юм бэ.

Ө.Энхтүвшин:-Энэ саналыг бүгдээрээ анхаарсан байх. Саналыг дэмжиж байгаа гишүүд гараа өргөнө үү. 10-аас 10.

Ж.Сүхбаатар:-Нутаг дэвсгэрийн хороо удаа дараа сонгуулийн ерөнхий хорооны өгсөн үүргийг биелүүлэхгүй болбол тэр нутаг дэвсгэрийн хороо, түүний бүрэлдэхүүнийг Сонгуулийн ерөнхий хороо өөрчлөн байгуулах эрхтэй.

Ө.Энхтүвшин:-Бас л нөгөө гацаад л байхгүй л механизмыг олж байгаа хэрэг.

3 дахь санал. Сүхбаатар гишүүн гаргасан байгаа. Төслийн 4-р зүйл дээр байна. Монгол Улсын хэмжээнд гэснийг орон даяар гэж өөрчлөх гэсэн байна.

Ж.Сүхбаатар:-Энэ төсөл дээр болохоор Монгол Улсын хэмжээнд үйл ажиллагаагаа явдаг радио, телевизийн нэвтрүүлгүүдийн хуваарийг Сонгуулийн ерөнхий хороо батлахаар болчихоод байгаа юм. Монгол Улсын хэмжээндгэчихээр нөгөө улсын хэмжээнд явдаг бүх орон нутгийн үндэсний хэмжээний бүх юмыг оруулчихаад байна. Тэгэхээр би сая Сайханбилэг  гишүүнтэй зөвлөлдсөн, ер нь орон даяар нэвтрүүлдэг гэхээр 10-аад телевизийн суваг манайд нэвтэрнэ, тэгээд үндэсний радио байгаа. Тэгж хийхгүй бол Сонгуулийн ерөнхий хороо бол орон нутаг руу орж чаддаггүй, иргэдийн төлөөлөгчдийн хурал энийг өөрөө батлаад явдаг байхгүй юу. Тэгэхээр би заавал Монгол улсын хэмжээнд гэхгүй орон даяар үйл ажиллагаагаа явуулдаг гээд хэлчих юм бол тэрнээсээ ялгагдаад явчихна гэж ийм л юм бодож олсон юм.

Ө.Энхтүвшин:-Энэ саналыг дэмжиж байгаа гишүүд гараа өргөнө үү. 10-аас 10.

4 дэх санал. Байнгын хорооны санал байна. 1.Төслийн 1-р зүйлийн 1 дэх заалт буюу 8-р зүйлийн 5 дахь хэсгийн мөн зүйлийн 4, 5 дахь гэснийг мөн зүйлийн 5, 6 дахь гэж өөрчлөх. Энэ бол техникийн юм даа. Манай байнгын хороон дээр гараад нэгтгэчихсэн саналууд байгаа. Энэ саналыг дэмжиж байгаа гишүүд гараа өргөнө үү. 10-аас 10.

2.Төслийн 1-р зүйлийн 1 дэх заалт буюу 8-р зүйлийн 9, 12, 14, 15 дахь хэсгийн 500.000-аас 8 сая гэснийг 500.000-аас 800.000 гэж өөрчлөх гэсэн. Энэ саналыг дэмжиж байгаа гишүүд гараа өргөнө үү. 10-аас 10.

3.Төслийн 1-р зүйлийн 1 дэх заалт буюу 8-р зүйлийн 14 дэх хэсгийн Байгууллагыг гэсний өмнө иргэнийг 200.000-300.000 төгрөгөөр гэж нэмэх гэсэн санал байна. Энэ саналыг дэмжиж байгаа гишүүд гараа өргөнө үү. 10-аас 10.

4.Төслийн 1-р зүйлийн 1 дэх заалт буюу 8-р зүйлийн 16 дахь хэсгийн 29-р зүйлийн 1 дэх хэсэгт заасныг зөрчсөн нэр дэвшигчийг 250.000-300.000 төгрөгөөр гэснийг хасах гэсэн байгаа. Энэ саналыг дэмжиж байгаа гишүүд гараа өргөнө үү. 10-аас 10.

Л.Өлзийсайхан:-Энэ саналыг хуулийн төсөл санаачлагчтай харилцан ярилцаад нэгэнт нэр дэвшигчийн хууль зүйн баталгаа гэж байгаа. Тэр хууль зүйн баталгааных нь дагуу нэр дэвшигчийг ингэж 250.000-300.000-аар торгоё гэсэн ийм саналыг хасах санал оруулсан юм.

Ө.Энхтүвшин:-Энэ саналыг дэмжиж байгаа гишүүд гараа өргөнө үү. 10-аас 10.

5.Төслийн 1-р зүйлийн 3 дахь заалт буюу 11-р зүйлийн 3 дахь хэсгийн 6 дахь заалтын Сонгуулийн ерөнхий хорооноос баталсан гэснийг УИХ-аас баталсан гэж өөрчлөх гэсэн санал байна.

Л.Өлзийсайхан:-Өргөн барьсан хуулийн төсөл дээр Сонгуулийн ерөнхий хорооноос баталсан гэсэн байсан. Энэ сонгуулийн хороодын ёс зүйн дүрмийг. Энэ нь өөрөө УИХ-аас баталсан байдаг юм билээ. Тэгээд нэр томъёогий нь нийцүүлэхийн тулд ингэж хийсэн.

Ч.Сайханбилэг:-Манай намын бүлгийн эхний санал нь бас яг ийм санал байгаа шүү.

Ө.Энхтүвшин:- Энэ саналыг дэмжиж байгаа гишүүд гараа өргөнө үү. 10-аас 10.

6.Төслийн 1-р зүйлийн 10 дахь заалт буюу 28 дахь зүйлийн 3 дахь хэсгийн шадар туслагчийг гэснийг нам, сонгуульд хамтарсан намын сонгууль эрхэлсэн байгууллагын ажилтан, эсвэл ухуулагчийг гэж өөрчлөх гэсэн санал байна.

Л.Өлзийсайхан:-Энэ санал нь болохоор шадар туслагч гэсэн нэр томъёо бие даагч дээр гардаг юм билээ. Тийм учраас энэ хууль дээр хассан байгаа.

Ч.Сайханбилэг:-Энэ санал бол бас манай намын бүлгийн 4 дэх саналтай давхцаж байна.

Ө.Энхтүвшин:-Энэ саналыг дэмжиж байгаа гишүүд гараа өргөнө үү. 10-аас 10.

7.Төслийн 3-р зүйлийн 2 дахь заалт буюу 7-р зүйлийн 1 дэх хэсгийн 1 дэх заалтаас шадар туслагч болон гэснийг хасах. Энэ техникийнх байна.

8.Төслийн 3-р зүйлийн 2 дахь заалт буюу 7-р зүйлийн 7 дахь хэсгийн “энэ зүйлийн 7 дахьхэсэгт заасан” гэснийг мөн зүйлийн 9 дэх хэсэгт заасан гэж өөрчлөх гэсэн байна.

Л.Өлзийсайхан:-Энэ ишлэлээ буруу хийсэн байсан. Энэ зүйлийн 7 дахь хэсэгт заасан гэсэн мөн зүйлийн 9 дэх хэсэг гээд өөрөө 7-р зүйлдээ…
Ө.Энхтүвшин:-Энэ зүйлийг дэмжиж байгаа гишүүд гараа өргөнө үү. 10-аас 10.

9.Төслийн 5-р зүйлийн 13-р зүйлийн 1 дэх хэсгийн сонгуулийн нутаг дэвсгэрийн хорооны бүрэлдэхүүний тоог ажлын хэмжээ, намын төлөөллийг харгалзан Сонгуулийн ерөнхий хороо нь тогтооно. 15-р зүйлийн 1 дэх хэсгийн сонгуулийн хэсгийн хорооны бүрэлдэхүүний тоог сонгогчдын тоо, ажлын хэмжээ, намын төлөөллийг харгалзан сонгуулийн нутаг дэвсгэрийн хороо тогтооно. 17-р зүйлийн 2 дахь хэсгийн сонгогч бүр нэрийн нэг жагсаалтад бүртгэгдэнэ гэснийг тус тус төслөөс хасах гэсэн байна.

Энэ дээр тодруулга хийх үү. 

Ц.Цолмон:-Байнгын хорооны саналыг эргээд нягтлах нь зүйтэй болов уу. Төсөл дээр 13-р зүйлийг өөрчлөн найруулчихсан байж байгаа.

Л.Өлзийсайхан:-Энэ техникийн засвар юм. Хойно хүчингүй болгочихоод тэгээд нэмэлт, өөрчлөлт оруулаад өөрчлөн найруулсан байгаа юм. Энийг ямар ч агуулгын шинжтэй засвар оруулахгүй, зүгээр техникийнх нь хувьд зүйл заалтыг нь ингэж өөрчилж байгаа гэсэн үг байхгүй юу. Тэгээд шууд бүгдийг нь өөрчлөн найруулснаар авчихаж байгаа юм.

Ч.Сайханбилэг:-Өлзийсайхан, наад байнгын хороо гээд одоо яваад байгаа саналуудыг нь гишүүдийн гар дээр хурдан тавьчихаж болдоггүй юмуу. Одоо аягүй харанхуй санал хөөгөөд байна шүү дээ.

Ө.Энхтүвшин:-Одоо олшруулж байгаа байх, дөнгөж сая нэгтгэж дууслаа. Та бүхнээс уучлал хүсч байна. Шөнөжингөө ажиллаад дөнгөж сая нэгтгэж дууслаа. Тийм учраас одоо олшруулж байгаа.

Ж.Сүхбаатар:-Энэ төслийн 13-р зүйлийн 3, 4 дэх хэсэг дээр байж байгаа шүү дээ. Бүх шатны сонгуулийн хороодын бүрэлдэхүүн, үйл ажиллагаанд дараахь зарчмыг мөрдлөг болгоно дотор чинь нутаг дэвсгэрийн хэсгийн хорооны бүрэлдэхүүний тоог тогтооход  намын төлөөлөл, тухайн шатны иргэдийн төлөөлөгчдийн хурлын тэргүүлэгчдийн саналыг харгалзах гэчихсэн байна шүү дээ. Тэгэхээр сая та хэдийн хэлснийг хасна гэвэл энэ доторх заалтаас бас хасах ёстой болох уу?

Л.Өлзийсайхан:-Энийг хасна. Техникийн хувьд. Тэгээд бүгдийг нь энийгээ өөрчлөн найруулснаараа энэ 13-р зүйлдээ бүхэлд нь оруулах гээд байгаа байхгүй юу. Техникийн хувьд эд нар 3 үйлдлийг 1 зүйлд хийчихээд байгаа юм. Хойно нь хасах гэчихээд хүчингүй болгоно гэчихээд тэгээд дахиад өөрчлөлт хийнэ гээд тэгээд өөрчлөн найруулснаар авч байгаа юм.

Ж.Сүхбаатар:-Нийлүүлээд яг юу гэж хэлэх гээд байгаа юм бэ? Эд нарыг хассаны дараа нийлүүлэхээр
Л.Өлзийсайхан:-Өөрчлөн найруулахаар
Ж.Сүхбаатар:-Одоо бид нар чинь санал хураахаар өөрчлөн найруулах юмыг ядаж тэрнийг эхлээд мэдэж байж тэгвэл энийгээ хасах саналаа өгөхгүй бол болохгүй болчихож байна л даа. Яагаад тэгж байна вэ гэхээр намын төлөөлөлгүй сонгуулийн хороо байгуулна гэж үзнэ гэвэл бас болохгүй ч юм байхгүй. Одоо намын гишүүд түдгэлзээд явж байгаа нөхцөлд бол бас би бас болох болов уу гэж бодож байна. 

Л.Өлзийсайхан:-Энэ бол агуулгын шинжтэй биш зүгээр техникийнх нь хувьд 

Ч.Сайханбилэг:-Заалт алга болохгүй биз дээ?

Л.Өлзийсайхан:-Алга болно гэсэн юм байхгүй. Энэ бол зөвхөн техникийн
Ж.Сүхбаатар:-3 газар хэлэгдээд байгааг нэг газар л нэгтгэж байна уу?.

Л.Өлзийсайхан:-Тийм. Нэгтгээд өөрчлөн найруулснаар авах гээд байгаа юм.

Ч.Сайханбилэг:-Гоё тайлбарлаж байгаад дараа нь яг бичих болохоор…
Ц.Нямдорж:-Энэ Ерөнхийлөгчийн сонгуульд чинь парламентад суудалтай намууд нэр дэвшүүлдэг учраас сонгуулийн тойрог хэсэг, салбар хороодын бүрэлдэхүүнд намын төлөөллийг оролцуулахгүйгээр зохион байгуулж огт болохгүй. Бөөн улс төрийн маргаан үүснэ. Сүүлд нь төрийн албан хаагчид нь ороод луйвардчихлаа. Аягүй бол бүрэн эрх нь хэвээрээ байгаа ерөнхийлөгч эрх мэдлээ хэтрүүлчихлээ гэсэн маргаанууд гарна шүү дээ.

Ж.Сүхбаатар:-Тийм байхаа, тэрэн дээр тодруулж сая асууж байгаа үүднээс тэгсэн юм. 

Ц.Нямдорж:-Энхтүвшин дарга гар дээрээ авмаар л байна даа, авахгүйгээр харанхуй санал хураагаад байдаг.

Ө.Энхтүвшин:-Ирж байна уу, олшруулж байна уу?

Ч.Сайханбилэг:-Бид нар бас шөнө сууж байгаад сая амжаад л тараачихлаа шүү дээ. Та нар амжуул л даа. Зөндөө олон Тамгын газрын ажилтнууд байж байж.

Э.Бат-Үүл:-Нямдорж сайд аа, ингэж хэдүүлээ энэ агшныг ашиглаад ийм боломж бидэнд байна уу? ер нь. Яг үнэндээ энэ намын төлөөллийг оруулалгүйгээр төрийн албаараа хийлгэе. Сая Төрийн албаны хууль гарчихсан шүү дээ. 

Бусад газрын туршлага ийм байна. Бид нар тэрнийг хийгээгүй яваад байсан юм байна лээ. Төрийн албаараа хийлгэчихээд хэрвээ тэр төрийн алба нь сонгуулийн хууль завхруулах юм бол тооцдог хариуцлагыг нь аваачаад төрийн албан тушаалаас нь аваад хаячихдаг. Тэгэх юм бол аягүй хариуцлагатай болдог юм байна л даа. Уг нь ингэчих боломж … одоо бол бид сая төрийн албаны шинэ журамд шилжчихсэн байхгүй юу. Одоо бид нар тэгээд төрийн албан хаагч нараараа хийлгэчихье. Тэд нар чинь намаас бүгд түдгэлзчихсэн шүү дээ. Тэгээд харин ямар нэгэн маргаан гарах юм бол тэр үндсэн ажилтай нь ярина. Энэ горим руу шилжчихвэл уг нь их зүгээр санагдаад байгаа юм даа.

Өөрөөр хэлбэл, одоо ингэнэ. Яг үнэндээ намын төлөөлөлтэй ороод нөгөө намын төлөөллүүд нь маргаан гаргаад, аягүй бол санал ойрхон гараад ингээд бүр нэг ийм боломж бий юу ер нь?

Ц.Нямдорж:-Сонгуулийн ерөнхий хороо чинь бүгдээрээ түдгэлзчихсэн нам бус этгээдүүд байгаа шүү дээ. Одоогийн энэ шүүмжлүүлээд байгаа 9. Эд нарын чинь сонгуулийн ерөнхий хороод үүргээ гүйцэтгэлгүй буруу санал өглөө гээд Сандаг-Очирыг жишээ нь Цагдаагийн ерөнхий газрын даргаас өөрчилж болохгүй шүү дээ.

Э.Бат-Үүл:-Нямдорж сайд аа, бид нар урд нь тэр орсон төрийн албан хаагчидтайгаа, тэр нам бус улсуудтайгаа хариуцлага тооцдог механизмаа тавьж өгөөгүй байхгүй юу. 

Ж.Сүхбаатар:-Нэг зүйл хэлэхэд энэ асуудал чухал асуудал байгаа. Бат-Үүл гишүүний хэлж байгаа юман дээр нэг ийм асуудал. Одоо ярих боломжгүй болчихоод байгаа юм. Төсөл санаачлагч оруулж ирэхдээ Эрүүгийн хуулинд юмуу юм уяагүй учраас Эрүүгийн хуультай холбож яриагүй учраас энийг ярьж болохгүй. Ер нь Их Хурлын сонгуулийн хуулин дээр орвол хэрвээ сонгуулийн хороонд төрийн албан хаагч хүн орвол тэгээд санаатайгаар сонгуулийн ажлыг ямар нэгэн байдлаар зөрчлийг санаатайгаар гаргавал төрийн албан тушаалыг эрхлэх эрхийг нь насаар нь юмуу, тодорхой хугацаагаар хасах, тэтгэвэрт байгаа хүн хэрвээ сонгуулийн хороонд ажиллаад санаатайгаар будилуулах юм бол тэтгэвэрийг нь хэдэн жилээр хасах, ажилгүй хүн ороод ирэх юм бол ажилгүй хүн цаашид юу гэдэг юм төрийн янз бүрийн  халамж тэтгэмжид орох юм бол байвал хасах гэдэг юмуу. Ийм байдлаар ер нь зайлшгүй хийх шаардлага заавал байгаа юм.

Тэгээд хэн нэгэн нэр дэвшигчийн төлөө өөрийнхөө амьдралыг зольж байдаг энэ юмыг нь эрсдэлд оруулчихаар ийм асуудал явахаа болих ёстой. Тэгэхээр одоо бол төсөл дээр яг энэ хуулийн төслийн заалтан дээр наад асуудлыг чинь оруулах бололцоо энэ хууль санаачлагч оруулж ирээгүй учраас би байхгүй байх гэж бодоод байгаа байхгүй юу. Ер нь Германд бол социализмын үеийнх шиг сонгогчдын нэрийн жагсаалтанд байгаа хүмүүсээсээ олон нийтийн ажил гэдэг утгаар нь үүрэг даалгаж өгөөд сонгуулийн хэсгийн хороонд нам оруулахгүй гэж оруулж өгөөд, тэгээд хариуцлага алдах юм бол тэр хүмүүсийг, ажилдаа ирэхгүй байх юм бол торгох гэдэг юмуу шийтгэл ноогдуулдаг юм байна лээ.

Ө.Энхтүвшин:-Сая нэлээн сайн ярилцлаа. 

Ц.Нямдорж:-Горимын маягийн санал надад байна. Бат-Үүл гишүүний, Сүхбаатар гишүүний яриад байгаа асуудлууд яг Их Хурлын сонгуулийн хуульд нэмэлт, өөрчлөлт оруулах ажлын хэсэг байгуулагдчихсан байгаа шүү дээ. Энэ ажлын хэсэг орон нутгийн сонгуулийн хууль, Их Хурлын сонгуулийн хууль, Ерөнхийлөгчийн сонгуулийн хууль 3 дээр авч үзээд тэгээд болно гэж үзэх юм бол саналаа тэр үед нь хиймээр байна. Энэ хууль бол нөгөө хоёр хуультайгаа дүйцэж гарах, тэгээд сонгууль тулчихсан байгаа учраас одоо бол бид нар ийм өөрчлөлт хийж чадахгүй.

Ч.Сайханбилэг:-Уг нь зарчим нь бол Бат-Үүл гишүүний гаргаад байгаа санал зөв байхгүй юу. Нямдорж сайд сая сонгуулийн ерөнхий хорооны 9 гишүүн, жишээлбэл Цагдаагийн ерөнхий газар өөрчлөгдөх тэр жаахан утгагүй гээд байна. Амьдрал дээр хэрэгжиж болох нь харагдаад байна. Яагаад гэхээр манай Баттулга дарга чинь 5 гишүүн нийлээд огцоръё гэдэг өргөдлөө гаргачихсан шүү дээ. Гишүүд зөрүүлж юу яриад эхэлсэн гэхээр зэрэг тэгвэл бас энэ ингээд төрөөс өгсөн ажлаа хийж чадахгүй бол огцоръё гэж байвал үндсэн ажилтай нь бас хариуцлага тооцъё гэсэн манай Баттулга дарга ч яахав ерөнхий хорооны даргаасаа огцорчихвол гинжнээс өөр алдах юмгүй. Нөгөө 4 хүн чинь өргөдлөө гаргаж өгөхөө больчихсон шүү дээ, цаанаа ажилтай хүмүүс учраас. Тийм учраас энэ зарчим нь өөрөө зөв байхгүй юу. Би зүгээр хүмүүстэй нь холбож хэлээд байна. Уучлаарай.

Тэгэхдээ яг ингээд хариуцлагажуулж өгөх юм бол бас энэ нэг орон тооны бусаар хийдэг энэ төрийн албанд хүмүүс чинь бас нэг тийм хүний сэтгэлээр, хоноцын сэтгэлээр биш бас нэг жаахан хариуцлагатай хандах тийм юм гарч ирэх юм байгаа юм. Тийм учраас энийг хуульчлаад оруулаад өгчихвөл зүгээр юм.

Д.Лүндээжанцан:-Энэ зарчмын хувьд саяны энэ гаргаад байгаа санал зөв. Ер нь цаашдаа энэ сонгуулийг 20, 30 нам орж байхад, 20-иод нам байгаа биз дээ. Ерөнхийлөгчийн сонгууль дээр яахав парламентад суудалтай 3, 4 намын л асуудал байна. Зарим нь ч орон нутагт төлөлөөл байна уу, үгүй юу ч байна. Тэгэхээр зарчим бол зөв. Би нэг юмнаас л санаа зовж байна. Бид энд сайхан ярилцаж болно. Яг сайхан маргаад эхлэхээр л энэ төрийн албан хаагч нар хэлсэн, цаана нь ийм угшилтай гээд ингээд бие биенээ хардаад, эргээд л улс төржүүлээд ингээд тулчихсан байна л даа, тулчихаад байна.

Ер нь хэдүүлээ Их Хурлын хууль, Орон нутгийн сонгуулийн хуулинд хийхдээ ер нь төрийн албан хаагчдаар нь хийлгэж байя. Тэрнийгээ ажлын хэсгийнхэн бид нар өөрсдөө гишүүд учраас тэрэн дээрээ ярья. Энэ удаагийн Ерөнхийлөгчийн сонгууль ингээд тулчихсан байгаа үед бас л 3, 4-хөн сарын дараа яригдах гэж байгаа үед энэ энэ оруулж өгөөд, хэн хэндээ харгүй, нүүр нүүрээ хараад сууж байх нь зүйтэй байж магадгүй.

Харин нэг нь гарын үсэг зурахгүй бол барьдаггүй тэгээд л хэрүүл яваад байдаг юм. Танай бүлгийн дүгнэлтэн дотор. Энэ болохгүй биш үүрэгтэйгээр болгоод өгсөн энэ бол харин би дэмжье гэж бодоод сууж байна.

Намын гишүүнээс ерөнхийдөө манай төрийн албан  хаагчид түдгэлзчихсэн байгаа энэ үед яг намуудаас сум, аймаг дээр оруулахад жаахан некомпитентный мэдлэг, боловсрол, янз бүрийн туршлага дутмаг тийм хүмүүс хэсгийн хороо, тойргийн хороодын бүрэлдэхүүнд орох болоод байгаа юм. Гэхдээ заавал цөмийг нь намын гэдгээр яахгүйгээр сонгуулийн хорооныхон зохион байгуулахдаа цөмийг нь намын харьяалал гэлгүйгээр ядахдаа намын төлөөлөл, адилхан төлөөлөл байж байгаа, тэгээд бусад нь ёстой ажил үүрэгтэй нь хариуцлага тооцдог төрийн албан хаагчид байхаар ингээд зохион байгуулбал яасан юм бэ гэсэн ийм саналтай байна.

Ө.Энхтүвшин:-Би ч гэсэн бас энийг дэмжээд байгаа юм. Бат-Үүл гишүүний анх гаргаад бусад гишүүд дэмжээд байгаа энэ саналыг. Одоо тэртээ тэргүй Төрийн албаны шинэ хууль гараад шинэ орчин бүрдээд ингээд явж байгаа үед бол энэ цаашдаа энэ сонгуулийн нутаг дэвсгэрийн хороо, тэр хэсгийн хороог намын төлөөлөл гэж ингэж харгалзахгүйгээр бүрдүүлдэг тийшээгээ явах нь зүйтэй гэж үзэж байгаа. Яг өнөөдөр энэ Ерөнхийлөгчийн сонгуулийн тухайд бол одоо нэгэнт цаг ийм тулчихсан, энэ өөрчлөлтийгхийхэд бусад хуулийн бүлэг заалтууд руу бас харж байж, уялдуулж байж хийхгүй бол болохгүй байгаа учраас хугацаа талаасаа жаахан шахуу байна. Энэ үүднээсээ Ерөнхийлөгчийнхөө сонгуулийг энэ юугаараа явуулаад орон нутгийн сонгууль, УИХ-ынхаа сонгуулийг дараа яахдаа яг энүүгээрээ явъя, энийгээ тэмдэглэчихье. Ерөөсөө Байнгын хорооны санал дүгнэлтэнд тэмдэглээд тэгээд санал хураалтаа явуулчихвал яасан юм бэ?

Э.Бат-Үүл:-Тэгэхээр ер нь бид нар санал нэг байна л даа. Тэгэхдээ санал нэг байгаа үедээ уг нь шийдчихвэл Ерөнхийлөгчийн сонгуулийн нэг сайн тал байдаг. Тэр нь юу гэхээрзэрэг сонирхогч хоёр этгээд л байдаг. Тийм учраас одоо наадахыг чинь Их Хурлынх дээр хийх гэхээр л намууд аягүй бол эсэргүүцээд. Тэгнэ шүү дээ. Ерөнхийлөгч дээр хийгээд нэг явуулчих юм бол наадах чинь эргэж буцаж чадахгүй. Ийм зориг бидэнд байна уу гэж би тэгээд байгаа юм л даа. Уг нь болдог бол Ерөнхийлөгч дээр энэ удаа туучих юм бол наадах чинь эргэлтгүй процесс болоод өгчих байхгүй юу. 

Ө.Энхтүвшин:-Энэ дээр би хууль санаачлагчийн үгийг сонсоё. Уг нь зориг их байна л даа. Зориг бас байгаад бүр энэ юмаа ч сэгсрээд хаячих ийм зориг байвал бас хэцүү болчих гээд байна. Хууль санаачлагчийг сонсоё. Энэ бол нэлээн олон зүйл заалтыг энэнтэй хамтаар хөндөх үү, үгүй юу.

Ч.Сайханбилэг:-Гэхдээ энэ чинь хууль санаачлагчтай бас яг холбоогүй шүү дээ.

Ө.Энхтүвшин:-Техникийн талаасаа бид харж чадаагүй байна л даа. Бусад бүлэг зүйл заалтуудтай нь бас энийг чинь энийг нэг хавтгай дээр тавьж харж чадаагүй байна л даа. Тэр үүднээс л яриад байна. Түүнээс хийхэд бол бэлэн л байна. Ямар вэ? Нямдорж сайд аа?

Ч.Сайханбилэг:-СОнгуулийн ерөнхий хорооны саналыг сонсоё л доо.

Ө.Энхтүвшин:-Ажлын хэсгээс эхлээд асууя. Сонгуулийн ерөнхий хорооноос асууя.

Э.Бат-Үүл:-Би ингээд байгаа юм. Хэрвээ бид нар энэ зарчмыг энэ дээр тохироод оруулчих юм бол Төрийн албаны хуулин дээр нөгөө төрийн хаагчийн үүрэг байдаг шүү дээ. Хариуцлага дээр. Тэрэн дээр нь нэмэлт, өөрчлөлтөөр оруулчихаж болж байгаа байхгүй юу. Тийм үү, үгүй юу? Нямдорж сайд аа?

Ц.Нямдорж:-Гэнэт гарч ирээд, би хууль үзээд хариулж чадахгүй суугаад байна л даа.

Ж.Сүхбаатар:-Төрийн албан тушаал эрхлэх эрхийг нь хасна гэвэл сонгууль чинь гэмт хэрэг үйлдэж байж хасна шүү дээ. Тэгэхээр Эрүүгийн хуулинд оруулна гэхээр одоо бид нар чинь Эрүүгийн хуулиндаа өөрчлөлт оруулж чадахгүй байж байгаад сая Бат-Үүл гишүүний хэлдгийг хуулиндаа хийчихээр төрийн албанд орсон улсууд баахан хутгалаа барилаа гээд тэгээд бөөн хэл ам болох юм биш биз дээ, намуудын төлөөлөлгүй гээд.

Ц.Нямдорж:-Наана чинь ийм л юм байгаа юм л даа. Наад зах нь хэрвээ энэ төрийн албан хаагчдаар сонгуулийн хэсгийн хороодыг байгуулаад ажиллууллаа гэхэд сонгуулийн  хууль тогтоомж зөрчсөн бол үндсэн ажлаас нь хална гэсэн заалтыг Төрийн албаны хуулинд шингээж байж энэ хэрэгжинэ л дээ. Тэгэхээр тэр Төрийн албаны хуульд нэмэлт, өөрчлөлт оруулах хууль байхгүй болчихоод ингээд нөгөө Их Хурлынхаа хуулийн зөрчилд орчих гээд. Тэгэхдээ энийг сайн судалж үзмээр байгаа юм. Энэ чинь нийт дүнгээрээ ийм зарчимд шилжлээ гэхэд 20 мянган хүн ажилладаг л кампанит ажил шүү дээ. 20 мянган хүн байна уу, үгүй юу, өдөр шөнөгүй ажиллах. Бусад хуулиудтай авцалдуулах гээд юм байнаа. Жаахан судалмаар л юм байна. 

Ө.Энхтүвшин:-Сая 13-ын 1, 15-ын 1, 17-гийн 2-т заасан энэ заалтууд нь хэвээрээ үлдэнэ. Гэхдээ 3 газар бишээ, техникийн талаасаа нэгтгэе гэдэг энэ саналаа энийгээ дэмжье гэж үзэж байгаа гишүүд гараа өргөнө үү. 100 хувийн саналаар.

10.Төслийн 3-р зүйлийн 2 дахь заалт буюу Сонгуулийн үйл ажиллагааны эдийн засгийн баталгаа гэсэн 7-р зүйлийн 1 дэх хэсэгт дахин санал хураалт болон сонгууль явуулах зардал, онцгой нөхцөл байдал үүссэн үед гарч болзошгүй зардал гэж нэмэх гэж. 

Л.Өлзийсайхан:-Сонгуулийн үйл ажиллагааны эдийн засгийн баталгаа гэсэн энэ 7-р зүйлийн 1 дэх хэсэг, дахин санал хураалт болон сонгууль явуулах зардал, онцгой нөхцөл байдал үүссэн үед гарч болзошгүй зардлыг тусгаагүй байгаа юм. Хэрвээ ийм нөхцөл байдал бий болсон нөхцөлд энэ зардлыг яаж тусгах вэ, яаж гаргах вэ гэсэн асуудал орхигдчихсон байсан. Тийм учраас магадгүй ийм нөхцөл байдлууд үүссэн нөхцөлд энэ зардлыг энэ хуулийн зүйл заалтад зайлшгүй тусгаж өгөх юм байнаа гэсэн ийм саналтайгаар энд нэмж оруулсан байгаа юм.

Ө.Энхтүвшин:-Бусад Их Хурлын сонгуулийн хуульд ийм юм байна уу? 

Ж.Сүхбаатар:-Сонгуулийн ерөнхий хороо төсвөө хийлгэж авахдаа бас нэг тодорхой нөөц хөрөнгө гэдэг юмуу даа, өөр дээрээ бодоод нутаг дэвсгэрийн хороодууд руу нэг запастай жаахан хуваарилдаг юм. Тэгээд жишээлбэл, хязгаарлагдмал аймгийн тодорхой сумын өрөөнд хорио цээр гараад юмуу юм хум, хэсгийн хорооны байр шилжүүлэх, гэр барих гэдэг юмуу ингээд явбал жишээ нь тийм тийм гээд. Яахав энэ ингээд хэмнэгдчихвэл шууд л улсын төсөв рүүгээ буцаад орчихдог юм. Ер нь хэмнэгддэг юм шүү дээ. Тэгэхдээ байж байхад илүүдэхгүй. Тэгэхгүй бол мөнгө дуусчих юм бол ажил дуусаа болчихдог байхгүй юу.

Ц.Нямдорж:-Сүхбаатар гишүүн, наадахыг чинь энд ингэж оруулж болохгүй. Онцгой нөхцөл байдал гэдэг хуулийн шинэ үг гараад ирж байна шүү дээ. Өөрийн чинь ярьдаг бол хуулин дээр бичигдсэнээр байгалийн гамшиг, гоц халдварт өвчин гэх мэтийн давагдашгүй хүчин зүйл гээд явчихдаг. Тэрүүгээрээ явна. Онцгой нөхцөл байдал гэдэг юм ярих юм бол эд нараас өөр юм г арчих гээд байна шүү дээ.

Ж.Сүхбаатар:-Өлзийсайхан, дахин санал хураалт болон гэчихээд сонгуулийн хугацаанд гэж байна шүү дээ. Сонгууль явуулах бусад зардал гээд онцгой нөхцөл байдал үүссэн үед гарч болзошгүй гэдгээ дарчихъя л даа. 

Ө.Энхтүвшин:-Онцгой нөхцөл байдал гэдгээ дараад тэгэх үү. Дахин санал хураалт болон гээд тэгээд юу гэж? Бусад зардал гэж үү?

Ж.Сүхбаатар:-Доор нь угаасаа байгаа билүү? Хуулин дээрээ. Байгаа тийм ээ. Хэрэггүй ч байж магадгүй л юм байна. Энэ дахин санал хураалт болон дахин сонгууль явуулах зардал гэж байгаа юмуу? Дахин сонгууль явуулах зардлыг энд заавал тусгах албагүй л дээ.

Ө.Энхтүвшин:-За энийг ерөөсөө тэгээд ойлголцоод, энэ байж байг. Хасчихлаа. Санал хураах шаардлагагүй. Ойлголцлоо.

11.Төслийн 1-р зүйлийн 6 дахь заалт буюу 15-р зүйлийн 2 дахь хэсгийн 2.3 дахь заалтын 2001-4000 гэснийг 2000-4000 гэж, 4001-6000 гэснийг 4000-6000 гэж өөрчлөх гэсэн байна. Энэ дээр жижигхэн тайлбар өгчих. 

Л.Өлзийсайхан:-Энэ дээр 2001 хүртэл гэж байгаа юм. Тэгэхээр энэ дээр 2000 байвал яах вэ гэдэг асуулт гарч ирсэн юм. 4001 гэхээр хэрвээ 4000 сонгогчтой бол яах вэ гээд. Тийм учраас 2001-4000 гэснийг 2000-4000 гээд, 40001-6000 гээд.

Ө.Энхтүвшин:-Энэ их онц зарчмын юм биш үү? За энийг ойлголцлоо.

12.Төслийн 1-р зүйлийн 7 дахь заалт буюу 16-р зүйлийн 2 дахь хэсгийг энэ зүйлийн 1 дэх хэсэгт заасан тохиолдолд тухайн хорооны дарга, нарийн бичгийн дарга гарын үсэг зурах үүрэгтэй бөгөөд тэдний хэн нэг нь гарын үсэг зураагүй нь уг тогтоолыг хүчингүй, эсвэл хүчин төгөлдөр бус гэж тооцох үндэслэл болохгүй гэж өөрчлөн найруулах. 

Ч.Сайханбилэг:-Энэ манай намын бүлгийн 2 дахь санал шүү.

Ө.Энхтүвшин:-Энэ саналыг дэмжиж байгаа гишүүд гараа өргөнө үү. Ингээд байнгын хорооны саналыг хурааж дууслаа. 

Одоо Ардчилсан намын бүлгийн саналирсэн байгаа:. Би давхардсаныг нь давхардсан гэж хэлээд байгаарай.

1, 2-р санал хураагдсан.

3.Төслийн 1-р зүйлийн 10-т тусгагдсан 26-р зүйлийн 3 дахь хэсгийг нам сонгуульд хамтарсан намуудын сонгууль эрхэлсэн байгууллагын ажилтан, ухуулагчийг сонгуулийн нутаг дэвсгэрийн хороо 200 сонгогчид 1-ээс илүүгүй байхаар тооцон бүртгэж, үнэмлэх олгоно гэж өөрчлөх гэсэн санал байна.

Ч.Сайханбилэг:-Энэ түрүүнд шадар туслагчийг гээд хуулийн төсөл дээрээ байгаа юм. Түрүүний санал авагдчихсан учраас энэ утгаараа хураалгах шаардлагагүй.

Ө.Энхтүвшин:-4-ийг авчихсан байна. 5 дахь санал. Төслийн 3-р зүйлийн 2-т тусгасан 7-р зүйлийн 1 дэх хэсгийн 7 дахь заалтыг Сонгуулийн хороодын гишүүний тухайн хороонд ажилласан хугацаанд олгох мөнгөн урамшуулал, сонгуулийн хорооны гишүүн, сонгуулийн ажил гүйцэтгэж яваад гэмтэх, бэртэх, нас барсан тохиолдол олгох тэтгэмжийн зардал гэж өөрчлөн найруулах гэсэн санал байна.

Ц.Нямдорж:-Төслийн 3-р зүйлийн 2-т тусгасан, 7-р зүйлийн 1 дэх хэсгийн 7 дахь заалт гэж алиныг хэлээд байна.

Д.Лүндээжанцан:-Өргөн барьсан төслийн.

Ч.Сайханбилэг:-Шадар туслагч гэсэн үгтэй хэсгийг л хэлж байгаа шүү дээ. Төслийн 7-р хуудасны дээрээсээ 7-р зүйл гэдэг дотор явж байгаа. 1-ийн 1 гээд. Түрүүнд санал хураалгаад Байнгын хорооны санал гээд авчихсан шүү дээ. Их Хурлын сонгууль дээр бие даан нэр дэвшигч дээр шадар туслагч гэдэг хүн байдаг. Ерөнхийлөгчийн сонгууль дээр бол.

Хуучин сонгуулийн үеэр бас ийм юм гарч байсан юм байна лээ. Сэлэнгэ аймагт яг ийм тохиолдол яваад тэгээд хуулийн зохицуулалт байхгүй гээд. Тийм учраас амьдрал учраас энэ гарсан амьдралынх нь кейсийг энэ дотроо хийчихье гэж байгаа юм.  Санаагий нь оруулаад явчихъя гэж байгаа юм.

Сэлэнгэ аймагт ийм тохиолдол гарч байсан гэсэн биз дээ. 

Су.Батболд:-Сонгууль бол тодорхой хугацаанд явагдаад өнгөрдөг ажил нэгдүгээрт. Энэ бол их сайндаа сарын хугацаанд юмуу, 45 хоногийн хугацаанд.

Хоёрдугаарт, сонгуулийн хэсэг, тойргийн хороонд ажиллаж байгаа албан тушаалтнууд бол цаанаа төрийн чиг үүрэг ч юмуу, тодорхой ажил үүрэг гүйцэтгэдэг, тэндээ бүртгэлтэй, тодорхой тэтгэмж, тусламжаа тэндээсээ авдаг тийм улсууд байгаа байхгүй юу. Яг ийм үед ингэж тэгнэ гэсэн байдлаар оруулаад.

Хоёрдугаарт,энийг хаанаас гаргах вэ, сонгуулийн зардалд тэр хүн үхвэл тэднийг өгнө, хөлөө хугалбал тэдийг өгнө гээд сонгуулийн зардалд нь суулгаж өгч байх ёстой юмуу. Тэгэхээр цаанаа зохицуулах юм нь бүрхэг л юм харагдаад байна.

Ч.Сайханбилэг:-Батболд гишүүн ээ, битгий мушги. Ажил үүргээ гүйцэтгэж яваад гэдэг нөхцөл нь байна.

Хоёрдугаарт, амьдрал дээр ийм юм гарсан байна.

Гуравдугаарт, бүгд цаанаа ажил үүрэгтэй биш, дөнгөж сая бид нар ярьж байгаад тэр саналыг энэ сонгуульдаа оруулж чадахгүй нь гээд больчихлоо шүү дээ. Төрийн албан хаагчдыгаа оруулъя гэдгээ. Тэгээд намуудын хүн чинь зарим нь ажилгүй ч хүн орж ирдэг шүү дээ. Одоо ингээд юу яриад байвал нормальный  найруулгын санал шүү дээ.

Д.Лүндээжанцан:-Тиймээ, тийм, нохойд уруулах барихаас өгсүүлээд амьдрал дээр зөндөө л юм гарна. Тэр ойлгомжтой.

Ө.Энхтүвшин:-Саналаа хураая. Би сая уншсан. Сонгуулийн хороодын гишүүдийн тухайн хороонд ажилласан хугацаанд олгох мөнгөн урамшуулал, сонгуулийн хорооны гишүүн, сонгуулийн ажил гүйцэтгэж яваад гэмтэх, бэртэх нас барсан тохиолдолд олгох тэтгэмжийн зардал гэж өөрчлөн найруулах. Ингээд энэ саналыг дэмжиж байгаа гишүүд гараа өргөнө үү. 

Д.Лүндээжанцан:-Давхардуулж олгохгүй л байна биз. Алба ажилтай хүн бол тэр алба ажлаасаа авна тэртээ тэргүй, алба ажилгүй хүн нь эндээс авна биз.

Ө.Энхтүвшин:-10-аас 6. Олонхи. За цөөнх болъё.

Ц.Нямдорж:-Энэ дотор ноцтой үг байгаа. Энэ хуулийнхаа юмыг жаахан бодож байж саналаа гаргамаар байна шүү дээ. Бэртэж, гэмтсэн тохиолдолд олгох тэтгэмжийн хэмжээгий чинь хуулиудаартогтоочихсон байдаг юм. Энэ хуулиудад тогтоогдоогүй учраас Сонгуулийн ерөнхий хороо жишээ нь хэдэн төгрөг гэж төлөвлөх вэ? байхгүй шүү дээ. Албан үүргээ гүйцэтгэж яваад бэртсэн бол цалингийн зөрүү, тэтгэмжийн зөрүү гэж хуулиар байгаа, цэргийнхэнд ч юмуу, хөдөлмөрийн хуулиар. Цалингүй бол яахав гэдэг асуудал гарна. Нас барсан бол 3 жилийн цалинтай тэнцэх хэмжээний нэг удаагийн тэтгэмж гэж хуулинд байгаа. Энэ чинь бас хуулинд байхгүй. Ингээд наана чинь Сонгуулийн ерөнхий хороо барьж аваад төлөвлөх хуульгүй болчих гээд байна шүү дээ.

Ч.Сайханбилэг:-Энэ чинь хуулинд оруулж өгч байна шүү дээ.

Ц.Нямдорж:-Энэ чинь хэмжээгий нь хуулиар тогтоодог байхгүй юу. Хэрвээ ингэж байгаа боло энэ дотроо сонгуулийн хорооны гишүүн бэртвэл ямар тэтгэмж өгөх юм, нас барсан бол хэдэн жилийн юм өгөх юм. 

Ч.Сайханбилэг:-Адилтгаад явна шүү дээ.

Ц.Нямдорж:-Адилтгах тухай ойлголт байдаггүй. Дандаа хуулиуд байгаа. Цэргийнхэн бол тусдаа, прокурорынхон бол тусдаа, 32 хууль байгаа шүү, ийм юм тогтоосон. 

Ч.Сайханбилэг:-Тухайн тохиолдолд адилтгаад өгнө гэдэг үгийг нь оруулаад явчихъя.

Ц.Нямдорж:-Адилтгахын тухай асуудал байдаггүй. Наад 36 хууль чинь 36 өөр юм тогтоочихсон байдаг юм. 

Ө.Энхтүвшин:-Ингээд шууд зардал гэчихээр тэр бас хаанаас гарах юм гээд л. Янз янзын юм сонгуулийн өдрүүдэд гарах учраас энэ тухай журам Засгийн газраас гаргана гээд явчихвал яасан юм бэ?

Ц.Нямдорж:-Болохгүй ээ. Хуулиар хэмжээгий нь тогтоохгүй бол болохгүй.

Ж.Сүхбаатар:-Яг энэ улсын төсвөөс санхүүжүүлнэ гэхээр яг нээрээ ч бас сонгуулийн хорооны гишүүн бэртэж, гэмтэж, нас барахад ийм тэдэн төгрөг гээд төлөвлөхөд хэцүү л дээ. Яг энэ заалтан дээр оруулахгүйгээр хуучин төслийн заалтыг үлдээлээ гэж бодоход энэ Сайханбилэг гишүүний яриад байгаа нь амьдралтай л даа. Тэгэхээр юу вэ гэхээр зэрэг энэ дээр тусад нь энэ сонгуулийн үйл ажиллагааны эдийн засгийн баталгаа юм чинь доор нь өгүүлбэрээр сонгуулийн хорооны гишүүн сонгуулийн ажил үүргээ гүйцэтгэж яваад гэмтэх, бэртэх юмтай холбоотой асуудлыг аймгийн Засаг дарга дэмжлэг үзүүлэх гэсэн маягаар ингэж найруулмаар байна л даа. Дэмжлэг үзүүлэх. Аймгийн Засаг дарга чинь нөөц хөрөнгөтэй, тэгээд нэг их олон хүн уруулж бэртээд байх юм байхгүй, тодорхой хэмжээнд дэмжлэг үзүүлэх маягаар ийм өгүүлбэр хийчихвэл харин найруулаад. 

Нямдорж даргын хэлээд байгаа тэр асуудлаар бол даатгалтай юмуу, хуулиар олгогдвол зохих тэр юмнуудаас гадуур нөхцөлд л олгох тийм л асуудал байгаа юм л даа. Тэгэхгүй бол нас барчихсан тохиолдолд бол оршуулгын зардлаас авахуулаад нас барсны зардал эд нар бол хэрвээ тэр төрийн албан хаагч юм бол бүгд зохицуулагдсан. Ажилгүй, огт юманд хамаарагддаггүй, даатгалгүй улсууд бол яахав гэдэг л байгаа.

Д.Лүндээжанцан:-Хувийн салбарт ажиллаж байгаа хүмүүс, улс төрийн салбарт ажиллаж байгаа хүмүүс, ажилгүй хүмүүс тэрэнд ороод явж байгаад би түрүүнд хэллээ шүү дээ. Нохойд уруулах, машины аваарь осолд орох, янз бүрийн юм ингээд болзошгүй тохиолдолд сонгуулийн хорооноос тэтгэмж өгдөг ч юмуу. Албан ажилтай хүмүүсийн хувьд даатгалтай хүмүүсийн хувьд тэрүүгээрээ явна. 

Ц.Нямдорж:-Хуулийн юм ярихаар Лүндээжанцан даргаас эхлээд хуулийн биш юм яриад байх юм.

Д.Лүндээжанцан:-Би хуулийн юм ярьж байна. Энийг харин яаж зохицуулах вэ? дутуу байвал нэмээд зохицуулж болно шүү дээ.

Ц.Нямдорж:-Асуудлыг шийдэх гэж байгаа бол дахиад нөгөө ажлын хэсэг дээрээ авч үз. Зарчим байж болох. Жишээ нь, Ерөнхийлөгчийн сонгуулийн хуулийн дагуу юм зохион байгуулж байгаад нохойнд уруулбал мөнгө авдаг, Их Хурлынхад явж байвал мөнгө авдаггүй ийм жишиг тогтох гэж байнаа даа. Тархи задалж сур Лүндээжанцан. Ийм юмнууд байгаа учраас энэ юмаа та нар цэгцлээд надад жишээ нь юу бодогдож байна вэ гэхээр санаа нь зөв юм, … тогтоож болно гэхдээ нөгөө хуулиасаа өөр юм болчих гэж байгаа учраас энэ удаад болиод нөгөө нэмэлт өөрчлөлтийнхөө үеэр.

Төрийн захиргааны албан хаагчид олгодог тэтгэвэр, тэтгэмжийн жишгээр олгоно гэсэн нэг юм энэ дотор хийж өгч болж байна, техникийн хувьд, хууль зүйн. Гэхдээ энэ удаад хийж болохгүй ээ.

Ч.Сайханбилэг:-Энэ санааг оруулж зохицуулах нь зөв. Их Хурлын сонгуулийн хууль,Орон нутгийн сонгуулийн хуулиудыг бид нар өөрчлөн өшүү дээ. Ажлын хэсэг нь ажиллана байгаа. Тэгэхэд энэ хууль дээр орсон өөрчлөлтийг жишиг болгоод аваад янзална. Наадах чинь үндэслэл биш Нямдорж сайд. Яг ийм юм амьдрал дээр гараад байна, энийг зохицуулах хэрэгтэй. Би санаанаасаа юм зохиож ярихгүй байна шүү дээ. Гарч байгаа юмыг нь эндээ зохицуулаад явъя, бусад нөгөө хуулиуд дээрээ улам сайжруулаад явах ёстой. Зарчмаа тэгж л ойлгох хэрэгтэй шүү дээ. Энэ ямар ч хууль биш юмуу, эсвэл амьдралаас тарсан юм ярьж байгаа юм байхгүй шүү дээ. Энэ дээр Лүндээжанцан дарга тархиа задлах ямар ч хэрэг байхгүй, зохицуулаад явъя гэж байна.

Ө.Энхтүвшин:-Их олон олон задалж, одоо нөгөө тархиа задлаад асуудлаа задлаад. Одоо ингэе. Тал талаасаа нэлээн удаан ярилаа, ойлголцоо, тайлбар сонслоо. Одоо саналаа хураачихъя.

Энэ найруулгаар боловсронгуй болгож болно. Энэ санааг дэмжье гэж үзэж байгаа гишүүд гараа өргөнө үү. 10-аас 6.

6.Төслийн 3-р зүйлийн 2-т тусгасан 7-р зүйлийн 10 дахь заалтын заавраар гэснийг журмаар гэж өөрчлөх. Энэ их айхтар ноцтой юм биш байнаа, найруулгаар авчихаж болох юм байна, энийг санал хураалгах шаардлагагүй.

7.Төслийн 3-р зүйлийн 6-д тусгасан 17-р зүйлийн 2 дахь хэсгийн 2 дахь заалтын буюу түр гэснийг хасах 

Ж.Сүхбаатар:-Төсөл санаачлагч дараа нь тайлбарлана биз. Одооны сонгуулийн хуулиар бол Их Хурал дээр ч тэр, Ерөнхийлөгч дээр ч тэр тухайн хэсэг дээр байнга оршин суугаа болон түр оршин суугаа хүмүүс нэрийн жагсаалтанд бичигдээд санал хураалтанд ордог юм. Гэтэл энэ удаа манай Ардчилсан намын бүлэг буюу түр гэдгийг хасчихаар хэрэг дээрээ Монгол Улсын хэмжээнд хаа ч түр оршин сууж байгаа бүх хүний сонгуулийн эрхийг хасах ийм заалт болчих гээд байгаа байхгүй юу.  Энэ байж болохгүй зүйл гэж Байнгын хорооны гишүүдэд хандаж хэлэх гээд байгаа юм. Энэ будлианы үүр болно гээд байгаа. Тойрог дээр магадгүй болдог байсан байж магадгүй, нэг тойрог дээр. Одоо улсын хэмжээнд байгаа нөхцөлд түр гэдгийг аваад хаячих юм бол наад зах нь Улаанбаатар хотод олон арван мянган иргэд түр оршин суугчийн статустай байгаа улсууд Монгол Улсын ерөнхийлөгчийн сонгуульд оролцож чадахгүй болно. Ингэж ерөөсөө болохгүй.

Ч.Сайханбилэг:-Яг энэ асуудлаар Сонгуулийн ерөнхий хорооны тайлбар сонсчихоод, дараа нь би тайлбар хэлье.

Ө.Энхтүвшин:-Сонгуулийн ерөнхий хорооноос тайлбар байна уу? байхгүй байна.

Д.Лүндээжанцан:-Заримдаа иргэдийн эрхийг хаслаа гээд дайраад байдаг. Одоо болохоор…
Ч.Сайханбилэг:-Яагаад энэ үндэслэлийг гаргасан гэхээр хуучин тойрог дээр харьцангуй гайгүй, Их Хурлын сонгууль дээр. Одоо улс даяар нэг тойрог болчихсон тохиолдол дээр нэг хүн нэг сонгогч, нэг сонгогч нэг санал гэдэг зарчим бол хамгийн их будлиантуулах үүд хаалга нээгддэг нь энэ түр оршин суугч. Бид нар бүгдээрээ мэднэ шүү дээ. Зөндөө сонгууль явлаа. Хичнээн олон задгай хаягтай хүмүүс, хичнээн олон түр оршин суугч нар, хичнээн олон шинэ хүмүүс гарч ирээд энд тэнд санал өгөөд яваад байх. Бүтэн өдөр хэдэн удаа санал өгөхийг өнөөдөр бүртгэлийн нэгдсэн систем гараагүй байгаа тохиолдолд хамгийн том уут чинь өөрөө энэ заалт шүү. Ерөнхийлөгчийн сонгууль 5 сарын 3 дахь долоо хоногт болно гэж байгаа тохиолдолд ерөнхийлөгчийн сонгуульд иргэний эрхээ эдлэе гэж байгаа хүмүүс, түр оршин суугч нар асуудлаа шийдэх бололцоо тэртээ тэргүй гарна, энэ утгаар нь л хийж энэ саналыг гаргасан юм.

Ж.Сүхбаатар:-Энэ нэг тал дээр харахаар сонгуулиа сайхан цэгцтэй болгоё гэхээр нэг тал дээрээ за яахав 100 мянган сонгогчийг түр оршин сууж байгаа хүнийг хасаад нэг их сайхан цэгцтэй сонгууль явуулъя. Цэгцэрч магадгүй юм. Гэхдээ нэг сонгогчийн эрхийг хасах төрд тийм эрх байхгүй. Түр байсных нь төлөө, түр байна гэдэг чинь хууль бус гэсэн үг биш шүү дээ. Амьдралын эрхээр, янз бүрийн шалтгаанаар Улаанбаатар хотод худлаа биш шүү дээ. Миний төрөл садан ч бай, энд байгаа хүмүүсийн төрөл садан ч бай, олон хүн түр оршин сууж байгаа шүү дээ. Тэр улсуудыг энэ сонгуулиа цэгцтэй болгох гэж байна гээд түр оршин суусных нь төлөө иргэний үнэмлэхтэй хууль ёсоор оршин суугаа хүнийг, Үндсэн хуульд заачихсан хүнийг ингэж хасч болохгүй. Энэ бол болохгүй.

Нэг сонгогч, нэг саналыг дэмжиж байна. Гэхдээ нэг сонгогч 5 удаа өгсөн, 2 удаа өгсөн, 3 удаа өгсөн гэж ярьдаг. Хэн гэдэг хүн хэзээ хаана өгснийг хэн ч моногол улсын шүүх тогтоогоогүй байгаа шүү дээ. Эхлээд тогтоолгочихоод дараа нь янз бүрийн асуудлаа яримаар байгаа байхгүй юу. 

Д.Лүндээжанцан:-Энэ Үндсэн хуулийн цэцэд очих юм байгаа юм. Яг очно. Түр гэдгийг хасахаар яг цэцэд очоод байгаа юм. Тэрнээс биш яах вэ, хэн хэндээ амар шүү дээ. Энд байгаа оюутнууд чинь түр оршин суугчид шүү дээ. Оюутнуудыг хасах гэлээ гээд ингээд унана шүү дээ. Нэг тойрогт, монгол улсын хэмжээнд байна. Энэ үндсэн хуультай зөрчилдөөд байгаа учраас. Харин сонгогчдын нэрсийн жагсаалт гаргахдаа давхардуулахгүй байх ямар арга зам байна вэ? тэр Их Хурлын хуулинд цөмийг нь компьютерт хийнэ гэсэн шүү дээ. Тэгээд давхардахгүй байх хэрэгтэй. Тэгээд хяналт шалгалтаа сайн тавих хэрэгтэй. Хуруун дээр буддаг юмаа сайн тавих хэрэгтэй. Өөрсдийнхөө ажлыг сайн хийх хэрэгтэй шүү дээ. Тэрнээс биш шууд түр гэдгийг нь хасчих юм бол бөөн юм болно.

Хөдөө орон нутгаас ирээд өвөлжиж байгаа ч юмуу, амьдрал ахуйн эрхээр энд ирээд шилжүүлэг хийгдээгүй хүмүүс хүчээр шилжүүлэг хийж, Улаанбаатар хотын. Ингээд шахах юм бол Улаанбаатар хотын хүн амын механик өсөлтийг хүчээр их олон хүнийг хотын иргэн болгох гэж бйана шүү дээ. Тэгээд тэд нарыг Баян-Өлгий яв, Увс яв, Завхан яв, Говь-Алтай явж байж заавал саналаа өг гэж шахах аргагүй байгаа шүү дээ.

Тийм учраас орон нутагтаа, одоогийнхоо оршин байгаа хаягийн бүртгэлдээ, оршин суугчийнхаа бүртгэлийг хийлгэсэн ийм хүмүүс нь сонгуульд оролцохоос өөр арга байхгүй. Хэн хэндээ, уул нь амар л даа. Нэг хэсгийг нь хасчихвал.

Ч.Сайханбилэг:-Сонгуулийн ерөнхий хороо саналаа тайлбарлахгүй бол татаж авлаа.

Б.Баярсайхан:-Нэг сонгогч нэг нэрийн жагсаалтанд бичигдэх ёстой. Гол зарчим. Гэтэл түр оршин суугч маань үндсэн хаягаараа нэг бүртгэгдчихээд, дахиад түр оршин суугчаараа хоёр бичигдэх тохиолдол гарчихаад байгаа шүү дээ. Сая УИХ-ын сонгуулиар гарсан маргааны бас нэг үндэс бол энэ болсон байгаа. Сонгуулийн ерөнхий хороо ч гэсэн ийм санал Засгийн газар луу оруулсан.

Ж.Сүхбаатар:-Нэрийн жагсаалтын асуудал тусдаа шүү дээ. Түр оршинсуугч, байнгын оршин суугчийн иргэний бүртгэлийн асуудал байхгүй юу. Сонгогчдын бүртгэл чинь нэг тусдаа асуудал.

Ч.Сайханбилэг:-Саналаа татчихъя.

Ө.Энхтүвшин:-7 дахь саналыг татлаа. 8 дахь санал. 8, 9, 10 энэ гурван саналын хувьд цоо шинээр нэмэх гэж байна уу?

Ч.Сайханбилэг:-Түрүүний Лүндээжанцан даргын хэлээд байсан энэ төслийнхөө нэмэлт оруулж байгаа өөрчлөлттэй холбогдуулж хуулиа улам төгс боловсронгуй болгож, араас нь  залгаж орж байгаа санал гэж 

Ө.Энхтүвшин:-Ингэж санал хурааж болохгүй л болчих гээд байх юм. Дэгээрээ. Яахав? Энийг ойлголцвол яасан юм бэ?

Ч.Сайханбилэг:-Явуулах талаас нь ойлголцъё гээд байгаа шүү дээ.

Ө.Энхтүвшин:-Тэгвэл та нар надад арга хэлж өг. Монгол Улсын Ерөнхийлөгчийнсонгуулийн хуулийн 17-гийн 3-т сонгуульд оролцох эрх нь хязгаарлагдсан иргэдийн нэрийн жагсаалтыг хамтатган гаргах гэж нэмнэ гээд ингээд цоо шинэ юм ороод ирж байна л даа. Ингэхээр хууль зөрчөөд цэцэд очих гээд байна. Яахав? Энэ хурааж болохгүй болчихоод байна.

Ц.Нямдорж:-Бид нар Их Хурал их хатуу хуулиа тогтвортой мөрдүүлэх дэглэм журам тогтоох шаардлагатай байгаа байхгүй юу. Санаачилж, өөрчлөлт оруулсан ч гэсэн ном журмынхаа дагуу явдаг. Ингээд хэлэлцүүлгийн явцад санаачлагчийн төсөлд дурьдаагүй заалтыг шууд оруулж хэлэлцүүлэх явдал хуулийн тогтворгүй байдлыг бий болгох үндсэн арга шүү дээ. 

Хоёрт, 37-р зүйлийг хөндөх санал Засгийн газрын төсөл дотор байхгүй. Энийг ингээд хүчээр оруулчих юм бол цэц дээр очоод хууль боловсруулдаг хуулиа өөрсдөө та нар зөрчсөн байна гээд шууд хүчингүй болно. Ийм нөхцлүүд байгаа учраас Сайханбилэг гишүүн минь яг ийм юмаа татаад авчихвал сайн байна.

Ач холбогдолтой байхыг үгүйсгэхгүй. Энийг энэ сонгуулийн хууль цэгцэлдэг хүмүүс архивтаа хийж аваад тэр үед ярьсан дээр.

Э.Бат-Үүл:-Тэгээд л нөгөө анхдугаар хэлэлцэх эсэх дээр би яриад, Нямдорж сайд ам өгөөд л, Энхтүвшин дарга өчигдөр чуулган дээр бас яриад …
Ө.Энхтүвшин:-Томъёоллоо оруулаад ир гээд байгаа шүү дээ.

Э.Бат-Үүл:-Томъёоллоо оруулсан байхгүй юу. Тэгээд яг ийм юм болно гэж мэдсэн л дээ. Хэлж байгаа чинь үнэн л дээ. Би энэ Ерөнхийлөгчийн сонгууль улс төрийн үр дагаваргүй байх талаас нь бид нар бодох ёстой гэсэн юм. Жишээ нь, одоо байж байгаа Ерөнхийлөгчийн сонгуулийн тухай хуулин дээр аягүй төвөгтэй заалтууд байдаг байхгүй юу. Эцэс төгсгөлгүй маргаан тарьсан. Жишээ нь, Сонгуулийн ерөнхий хороо, Ерөнхийлөгчийн сонгуулийн дүнг хүчингүй болгох нэг үндэслэл дотор санал хураалт хуулийн дагуу явуулаагүй бол хүчингүй гээд ингээд заачихаж байгаа юм.

Манайхан чинь ингэдэг байхгүй юу. Шийдвэр гаргахаас өмнө бүгдээрээ тайван байна. Шийдвэр гарсны дараа гомдоно гэж ойгүй ерөөсөө. Эцэс төгсгөлгүй. Уг нь яг энэ хуулин дээр харахад дээрээс нь УИХ хоёр дахь шатны сонгууль гэдэг нь УИХ байдаг шүү дээ. Ерөнхийлөгчийн. Тэгсэн чинь анхан шатныхаа сонгуулийн санал хураалтыг хүчин төгөлдөр эсэх асуудлаар УИХ-д санал хурааж байгаа. Ер нь тийм төвөгтэй юм байна лээ.

Ө.Энхтүвшин:-Бат-Үүл гишүүн бол энийг яриад л байгаа. Ажлын хэсгийн хуралдаан дээр ч дахин дахин яриад байгаа. Энийг Их Хурлын хуулийг өөрчлөх дээр ч ярьж л байсан. Заавал энэ нэг Ерөнхийлөгчийн сонгуулийн, эсвэл УИХ-ын сонгуулийн гэхгүйгээр бусад хуулиар, өөр хуулиудаар нь зохицуулчих бололцоонууд байгаа гэж бодоод ярья гээд байсан нь тэр л дээ. Жишээ нь, цэцийн хуулинд зарим заалтыг оруулчихаж болно шүү дээ. Лүндээжанцан даргаа, шахъя гээд байгаа юмнууд өчигдөр гарч л байсан.

Ч.Сайханбилэг:-Энэ дээр бас нэг ойлголттой болмоор байна. Одоо энийг нэг их хууль зөрчих гээд ч юмуу, тийм атгаг муу санаа алга л даа. Хуулиа үнэхээр сайхан болгоё гээд явж байгаа. Зөрүүлээд бие биенийгээ буруутгаад байх юм бол Засгийн газар ялангуяа Нямдорж сайд төслөө өргөн барихдаа олоод харчихгүй, энийг нь өргөн барьчихгүй гээд нэг ийм хэрүүл хийгээд байвал утгагүй шүү дээ. Яг тэрэнтэй л адилхан юм болчихоод байгаа юм. Тийм учраас ойлголцоод яаж хийхэв, саяны таны хэлдэг нэг гарц байж болох ч юм шиг, Үндсэн хуулийн цэц гээд.  Энийгээ л нэг ойлголцоод, ер нь дараа нь Их Хурал, Орон нутгийн хурлын сонгууль дотроо энэ заалтуудаа улам сайн тайлбарлаж өгөх ёстой. Яг нэг заалт байгаа байхгүй юу. Үндсэн Ерөнхийлөгчийн сонгуулийн хууль дээр. Хуулинд заасан нөхцлөөр хүчингүй болгоно гээд. Одоо жишээлбэл, тэрнийг ерөөсөө тайлбарлаагүй байх жишээтэй. Тэрнийг чинь санал хураалт хуулийн дагуу явагдаагүй гээд Үндсэн хуулин дээр байгаа. Аягүй утгагүй заалт. 3 дахь нь. Энийг хуулийн дагуу гэдгийг нь, явагдаагүй гэдгийг нь яаж тайлбарлаж байгаа гэдгийг энд тайлбарлаад жишээлбэл, оруулаад ирж байгаа байхгүй юу. 

Тэгэнгүүт нөгөөдөх нь бас төсөл байхгүй. Тэгээд иймэрхүү зовлонгууд байна. 

Ө.Энхтүвшин:-За ойлголцлоо. Энэ бол чухал заалтууд бол мөн. Тэгэхдээ яг өнөөдөр энүүгээр санал хураалгахад бас хэцүү байна. Энийгээ бүр тусгайлан тэмдэглэж аваад тэгээд дараа дараагийнхаа нөгөөх боловсруулалтын шатан дээрээ бусад хууль, баримт бичгүүд дээрээ анхааръя гэдэгбайдлаар ойлголцоод тэгээд цаашаа явъя.

11 бас тийм болчихож байгаа юм. 11 дээр ингэж байна. 1-р зүйлийн 2-т тусгасан 9-р зүйлийн 2 дахь хэсгийн 3 дахь заалтаар улсын нийт нутаг дэвсгэр буюу зарим хэсгийг нь хамарсан байгалийн гамшиг, гоц халдварт өвчин, гэнэтийн бусад аюул тохиолдсон, дайны ба нийтийн эмх замбараагүй байдал үүссэн зэрэг онцгой нөхцлийн улмаас энэ хуулийн 9-ийн 2-т заасан өдөр санал авах боломжгүй болсон бол УИХ энэхүү онцгой нөхцөл арилмагц энэ хуулийн 9-ийн 1-д заасны дагуу дахин сонгууль товлон зарлана гэж нэмэх.

Ч.Сайханбилэг:-2-р заалтын араас 3-р заалт болгоод нэмээд оруулчихъя гэсэн юм. Төслийн 2-ын 9-р зүйлийн 2 дахь хэсэг дээр ярьж байна.

Ж.Сүхбаатар:-Энэ онцгой нөхцөл яахав ийм нэр томъёоллууд Их Хурлын сонгуулийн үед ийм агуулгатай юм орж байсан. Би энэ дээр ингээд байна л даа. Дахин сонгууль товлон зарлана гэдэг нь буруу байх л даа. Сонгууль болоогүй юм чинь ямар юмны дахин сонгууль байхав. Сонгуулийн дахин товлон зарлана гэж байвал бас өөр байх.

Ч.Сайханбилэг:-Дахин гэдэг үгийг нь хойшоогоо хийгээд Сонгуулийн дахин товлон зарлана.

Ж.Сүхбаатар:-Гэхдээ энд болж байна уу, үгүй юу. Зарим хэсгийг нь хамарсан гэдгийг чинь нэг хэсэгт хамарчихангуут Ерөнхийлөгчийн сонгуулийг хойшлуулаад байх нь зөв үү, үгүй юу. Зарим хэсгийг нь хамарсан байгалийн гамшиг гэхээр.

Ч.Сайханбилэг:-Тэр нь эцсийн дүнд нөлөөлөхөөр байвал болно шүү дээ.

Ө.Энхтүвшин:-Энийг яаж хураалгах юм бэ? Өлзийсайхан энэ дээр нэг тайлбар хэл дээ. Болж байна уу, хуультай юу болж байна?

Л.Өлзийсайхан:-Энэ дэг зөрчиж байна. Яагаад гэвэл Монгол Улсын Их Хурлын чуулганы хуралдааны дэгийн 22-т нэмэлт, өөрчлөлт оруулах тухай хуулийн төслийг хэлэлцэхдээ хууль санаачлагчийн төсөлд тусгагдаагүй хууль болон хуулийн зүйл, хэсэг заалтад өөрчлөлт оруулах тухай санал, дүгнэлт гаргахыг хориглоно гээд. Тэгэхээр энэ маань өөрөө 9-ийн 3-т ингэж орох гээд байгаа байхгүй юу. Тэгэхээр энэ чинь өөрөө хөндөгдөөгүй гэсэн үг. Тэгэхээр 9-ийн 2-ын араас 9-ийн 3 болгож орох гээд байна шүү дээ. Тэгэхээр 9-ийн 2 нь хөндөгдөөгүй учраас энэ болохгүй.

Д.Лүндээжанцан:-Ер нь яваандаа байх заалт байна. Энэ удаадаа авчих даа. Бас нэг маргаан, жижиг маргаан л юм даа. Энэ бол яваандаа байх л заалт, хэрэв амьдрал баян юм чинь ийм байвал яахав.

Ө.Энхтүвшин:-Тэгж ойлголцоод явчих уу? за ойлголцлоо.

12.Төслийн 3-р зүйлийн 3-т тусгасан 13-р зүйлийн 1 дэх хэсгийн 1-д заасан 50-иас доошгүй хоног гэснийг 55-аас доошгүй хоног гэж өөрчлөх гэсэн санал байна. Сонгуулийн ерөнхий хороо тайлбар хэлэх үү?

Д.Лүндээжанцан:-Ерөнхийлөгчийн соонгууль дээр хугацаа нь гайгүй шүү дээ. Өрсөлдөөн гайгүй. Их Хурлынх дээр байгууллага, хоногууд нь жаахан хэт шахуу тал байсан л байх.

Б.Баттулга:-Ер нь УИХ-ын сонгуультай харьцуулахад Ерөнхийлөгчийн сонгууль бас учиртай л даа. 60-аас доошгүй хоногийн өмнө зарлана, 60 хоногийн дотор бүх ажлаа зохион байгуулж явуулах болж байгаа юм. Тийм учраас харьцангуй гайгүй хэрвээ гишүүд маань зөвшөөрч байвал 55-аас гэдгээр нь шийдээд өгчихвөл бүр л илүү зохимжтой байна л даа.

Ө.Энхтүвшин:-Санал хураая. 12, 13, 14. 13 нь 45-аас доошгүй гэснийг 50-иас доошгүй хоног гэж өөрчлөх байна. 14 нь 40-өөс доошгүй хоног гэснийг 45-аас доошгүй хоног гэж өөрчлөх. 5, 5 хоногийн нэмэгдэл байна. Энэ саналыг багцаар нь дэмжиж байгаа гишүүд гараа өргөнө үү. 11-ээс 11.

15, 16, 17, 18 эд нар маань бас л хураалгахад хэцүү болоод байна. 

Ч.Сайханбилэг:-Засгийн газар юмаа гүйцэд харчихгүй.

Ө.Энхтүвшин:-Ингээд 15, 16, 17, 18-ыг хураалгах боломжгүй. 19-ийг бас хураалгах боломжгүй байгаа юм. 

Ингээд 20 дахь заалт байна. Сонгуулийн зардал, сонгууль зарлахтай хамт батлагддаг тул сонгуулийн баримт бичиг хэвлүүлэх зэрэг ажилд сонгон шалгаруулалт явуулах, цаг хугацааны боломжгүй байдаг. Иймээс тендер зарлахгүйгээр ажлаа зохион байгуулах эрх олгох, сонгон шалгаруулалт явуулах шаардлагатай бол сонгон шалгаруулалт явуулахад хангалттай хугацааны өмнө сонгуулийн зардлыг баталж өгөхөөр эрх зүйн зохицуулалт бий болгох гэж нэмэх шаардлагатай байна гэсэн байна. Ийм агуулгаар. Энэ саналыг дэмжиж байгаа гишүүд гараа өргөнө үү. 10-аас 6.

Ингээд УИХ дахь Ардчилсан намын бүлгийн саналыг хураалгаж дууслаа. 

Найруулгын чанартай редакцийн чанартай ийм саналууд байгаа. Тарсан уу? Редакцийн чанартай 6 санал тараасан байгаа. ЭНийг би унших уу, багцаар нь санал хураачих уу? багцаар нь санал хураая гэж үзэж байгаа гишүүд гараа өргөнө үү. 10-аас 10.

Ингээд санал хураалтыг явуулж дууслаа. Одоо Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү. 10-аас 10.

Энэ хуулийн төслийг анхны хэлэлцүүлгээр нь баталъя гэсэн ийм санал байгаа. Энэ саналыг дэмжиж байгаа гишүүд гараа өргөнө үү. 

Энэ саналыг Төрийн байгуулалтын байнгын хорооны санал дүгнэлтийг УИХ-ын гишүүн Лүндээжанцан УИХ-ын нэгдсэн чуулганд танилцуулна.

Ингээд 4 дэх асуудлаа хэлэлцье. Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийг хэлэлцэх энэ асуудалдаа оръё. 

Монгол Улсын Ерөнхийлөгчийн сонгуулийн хуулийн 2-р бүлгийн 9-р зүйлд сонгуулийг санал хураах өдрөөс 75-аас доошгүй хоногийн өмнө УИХ товлон зарлана гэж заасан байгаа. Тийм учраас энэ асуудлыг энэ чуулганаар хэлэлцэх нь зүйтэй гэж үзсэн. Энэ тогтоолын төсөл ирсэн байгаа, та бүхэнд тарсан. Энэ танилцуулгыг Сонгуулийн ерөнхий хорооны дарга Баттулга хийнэ.

Б.Баттулга:-Одоогийн хүчин төгөлдөр байгаа Монгол Улсын Ерөнхийлөгчийн сонгуулийн хуулинд Ерөнхийлөгчийн сонгуулийн товыг 60-аас доош хоногийн өмнө УИХ товлон зарлана гэж байгаа юм. Тэгэхээр саяны Байнгын хорооны хурлаар хэлэлцэж 60-аас доошгүй өмнө гэж байгаа. Саяны байнгын хорооны хурлаар хэлэлцсэн Ерөнхийлөгчийн сонгуулийн хуулийн нэмэлтээр энэ хугацааг 5 сарын сүүлийн хагасын аль нэг ням гаригт хийе гээд олонхийн санал авчихлаа шүү дээ. Тийм учраас сүүлийн хагасын аль нэг ням гариг. Сүүлийн хагасын гэдгээр орсон байхгүй юу.

Тэгэхээр манай оруулж байгаа санал бол ерөөсөө л саяныхаа энэ орсон өөрчлөлтийн хүрээнд тэр сүүлийн хагасын аль нэг ням гаригтаа товлон зарлах нь зүйтэй юмаа гэсэн ийм саналтай байна. Тэгэхээр 5 сарын 24-нд нэг ням гариг байна лээ. Дараачийнх нь 31-нд нэг ням гариг байна лээ. Энэ хоёрын нэгийг нь сонгоно гэсэн үг. 24 юмуу, 31 юмуу аль нэгийг нь. 

Ө.Энхтүвшин:-За ийм саналыг Сонгуулийн ерөнхий хороо оруулж байна. Баттулга даргад баярлалаа. Асуулт байна уу? алга байна. 

Тогтоолын төсөлтэй холбогдуулж үг хэлэх хүн байна уу? Сүхбаатар гишүүн.

Ж.Сүхбаатар:-Шулуухан хэлэхэд сүүлийн хагасын ням гариг гэдэг нь бас үзэж хараад Монгол хүн бас төрийн хуулийг тэгж болохгүй байх. Гэхдээ л 2004 онд сүүлд бид хэд нэг эвгүй байдалд орсон шүү дээ. Модон хохимой өдөр ч гэлүү нэг тийм өдөр сонгууль зарласан юм болж, тэр нь хүмүүсийн сэтгэл санаанд янз янзын юм болж л байсан. Тэгэхээр 24, 31-нийг би бол харж байгаад хэлчихэд илүүдэхгүй байх. 

Ц.Нямдорж:-Одоо энэ 5 сарын сүүлийн хоёр долоо хоногийн ням гариг гэдгээр санал оруулъя гэж тохирчихоод яг өдрийнхөө юмыг Энхтүвшин дарга энэ хүмүүстэй нь холбоо барьж байгаад тэдэнд гээд оруулчих. 

Ө.Энхтүвшин:-Энэ хүрээндээ. Жичдээ сүүлийн хагас гэдгээрээ сая бид санал нэгдчихсэн шүү дээ. Тэр хүрээндээ чухам хэднийх вэ гэдгийгээ эргэж тодруулж байгаад тэгээд тэр үед гэж байна шүү дээ. Тэр утгаараа.

Ингээд энэ тогтоолын төслийг хэлэлцэхийг дэмжье гэж үзэж байгаа гишүүд саналаа өгнө үү. 10-аас 10 байна.

Санал дүгнэлтийг би танилцуулъя.

5 дахь асуудал. Монгол Улсын ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл. Хэлэлцэх эсэх байна. Монгол Улсын сонгуулийн хуулийн 7-р зүйлийн 12-т сонгууль зохион байгуулахтай холбогдсон улсын төсвөөс санхүүжүүлэх зардлын хэмжээг УИХ тогтооно гэж заасан. Энэ дагуу асуудлыг хэлэлцэж байна. Сонгуулийн ерөнхий хорооны дарга Баттулга энэ тухай танилцуулгыг хийнэ.

Б.Баттулга:-Ерөнхийлөгчийн сонгуулийн зардлын товчоог төслийг хийж Байнгын хорооны гишүүдэд хүргүүлсэн байгаа. Тэгэхээр энэ ер нь Ерөнхийлөгчийн сонгуулийн гарах зардал, УИХ-ын сонгуулийн зардалтай их дүйж очиж байгаа юм. Ерөөсөө зохион байгуулдаг, явуулдаг арга хэмжээ, технологийн, сонгуулийн бүх технологи ерөөсөө ялгаа байхгүй шүү дээ. Бүх л улс орон даяар явагддаг. Мөн бүх шатны хороод ажилладаг. Мөн л УИХ-ын сонгууль шиг 21 мянга гаруй хүн ажиллана. Эдгээр улсуудад хөдөлмөрийн хөлсний доод хэмжээгээр цалин өгөхөд л 3.9 тэрбум төгрөг гарчихаад байгаа л даа, урамшуулалд. 

Ийм учраас ерөнхий бидний энэ зардлын төсвөө барьсан жишиг бол УИХ-ын сонгуулийн гарсан зардлыг баримталж төсвөө зохиосон. Мөн энэ зардлын төсвөө Сангийн яаманд мэдээж танилцуулсан. Сангийн яам бол сурсан зангаараа хассан. Ингээд л 2009 оны төсөвт 4 тэрбум төгрөг л суучихаад байгаа юм. Бид бол 7-гоос наашгүй байна гээд байдаг. Тал нь болно гээд ингээд хасаад байх юм. 

Тэгэхээр 7-гийн чинь 4 нь 21 мянган хүний урамшуулал болчихоод байгаа юм. 21 мянган хүнээ багасгах юмуу? яах юм бэ? 

Д.Лүндээжанцан:-Төрийн албан хаагчид ажиллах юм бол тэрэнд өгөх албагүй шүү дээ.

Б.Баттулга:-Энэ гарч байгаа зардлын талаас илүү хувь нь юмдаа, 7-гийн 4 нь үндсэндээ 21 мянган хүний зардал болчихоод байна шүү дээ. Бусад нь ерөөсөө л зайлшгүй зардлуудаа тооцоод нөгөө саналын хуудсаа хэвлүүлэх, сонгогчийн үнэмлэхээ хэвлүүлэх, протокол, дүн мэдээний маягт хэвлүүлэх, заавар, журам, эмхтгэлээ хэвлүүлэх, сургалт, семинараа хийх, тэгээд шуудан тээвэр, холбооны зардал, сонгуулийн байраа тохижуулах, хайрцаг, нэг удаагийн лац, хуруун дээр тэмдэглэх бэх гээд л энийгээ тооцоход л 7.5 тэрбум төгрөг л биднийхээр гарчихаад байгаа юм л даа. Энийг хэлэлцэн шийдвэрлэж өгөхийг хүсч байна.

Ө.Энхтүвшин:-Асуулт. Сүхбаатар гишүүн.

Ж.Сүхбаатар:-Түрүүнд Бат-Үүл гишүүний бас л ярьж байгаатай холбоотой болно л доо. Тэгэхээр энэ төрийн албан хаагчдыгаа төд өд гэж тооцох бололцоо мэдээж муутай байгаа байх. Хэрвээ төрийн албан хаагчид маань оролцвол тэрэн дээр төрийн албан  хаагчид оролцож байгаа нөхцөлд бол ажил үүргээ тасалсан биш, тэр чинь чөлөө аваад, тэгээд цалингаа авдаг хуультай. Цалингаар нь явуулаад ядаж бүрэлдэхүүний 3/1, эсвэл талыг нь оролцуулах бодлого баримтлах замаар ямар нэгэн аргаар зохицуулах арга байдаггүй байгаа даа. Би зовлонтойг мэдэж байна л даа. Урьдчилан бүрэлдэхүүнийг тооцоход. Тийм ямар нэгэн аргаар бууруулах бололцоо бодож үзсэн үү? Хуучин надыг ажиллаж байх үед бол мөнгөн урамшуулал гэж нэг их байдаггүй байсан учраас үндсэндээ тэгээд л зүтгүүлээд дуусгачихдаг байсан шүү дээ.

Б.Баттулга:-Сүхбаатар гишүүн ээ, үнэхээр л тийм л дээ. Хуучин хуушуурын мөнгө өгөлгүй шахуу тэгээд л зүтгүүлчихдэг байсан юм байна лээ. Тэгээд ерөөсөө Монгол улсын сонгууль зохион байгуулж ирсэн түүхэндээ сая өнгөрсөн УИХ-ын сонгуулиар л нэг хөдөлмөрийн хөлсний доод хэмжээгээр бодож хэдэн төгрөг өгсөн юм л даа. 108.000 төгрөг өгсөн юм. Одоо бидний баримталж байгаа зарчим бол нэгэнтээ хүнээр ажил хийлгэж байгаа юм бол хөлс шангий нь өгөх чинь зах зээлийн зарчим болчихоод байна шүү дээ. Тэгээд нөгөө талаар нөгөө улсуудыг чинь хараат бус ажиллуулах тийм шаардлага байна. Ийм учраас энэ нэг хэдэн төгрөгийг нь өгөхөөс л өөр аргагүй болчихоод байгаа юм. 

Ө.Энхтүвшин:-Өөр асуулт байна уу? алга байна. За санал хэлье.

Ц.Нямдорж:-Ерөнхийлөгчийн сонгуулийн хуулийн зардлыг төсвийн хуулинд тусгасан биз дээ. Тэрүүгээр нь баталж өгөөд салъя. Эд нар тэр урамшууллаа яаж өгөхөө өөрсдөө мэддэг юм байгаа биз. Ер нь шулуухан хэлэх юм бол энэ Баттулга, Баярсайхан хоёр ирсэнээс хойш энэ сонгуулиудын зардал хэтэрхий их өсгөж, их даварсан юмнууд оруулж ирж байгаа шүү. Бас ийм байж болохгүй, наад төсөв чинь татвар төлөгчдийн мөнгө. Хэтэрхий. 

Би юу хэлэх гэж байна гэхээр энэ улс төрийн намууд ерөнхийлөгчийн сонгуулийн тойрог хэсгийн хороодод оруулах хүнийхээ нэрсийг өгөхдөө голдуу төрийн албан хаагчид гэдэг чиглэлийн юмыг шат шатаараа явуулчихъя. Хувьсгалт нам хувьсгалт намынхаа чиглэлээр, Ардчилсан нам Ардчилсан намынхаа чиглэлээр энэ зарчмыг баримтлаараа гээд. Тэр хүмүүс цалингаа аваад сонгуулийн ажилд ороод ажлаас чөлөөлөгдөөд ажиллана биз. Энэ бол бид нар ойлголцох л асуудал шүү дээ. Ер нь сүүлийн үед юм болгоныг мөнгөний хүчээр шийдэх гэж оролддог энэ нэг  хачин явдлаас гарах хэрэгтэй шүү дээ. 

Ө.Энхтүвшин:-Өөр санал хэлэх гишүүн байна уу? алга байна. За тэгвэл эхлээд Сонгуулийн ерөнхий хорооноос оруулсан санал.

Б.Баттулга:-2009 оны төсөвт ерөөсөө 4 тэрбум төгрөг л суучихаад байгаа юм.

Ө.Энхтүвшин:-Монгол Улсын Ерөнхийлөгчийн ээлжит сонгуулийн улсын төсвөөс санхүүжүүлэх зардлын хэмжээг 7 тэрбум 494 сая 65153 төгрөгөөр тогтоосугай гэсэн ийм төслийг оруулж ирсэн байна. Энэ зардлыг улсын төсвөөс гаргахыг Баярт даалгасугай гэсэн ийм санал орж ирсэн байгаа. Эхлээд энүүгээрээ санал хураалтыг явуулъя. Энэ саналыг дэмжиж байгаа гишүүд саналаа өгнө үү. 10-аас 2 байна. Дэмжлэг авсангүй.

Дараа нь 2 дахь санал гарсан. 

Б.Баттулга:-Би санал хэлье. Ядахдаа УИХ-ын сонгуулийн гарсан зардлын хэмжээнд баталж өгөөчээ. Нэгэнтээ 7-гоор баталж өгөх бололцоо байхгүй юм бол УИХ-ын сонгуульд чинь бид гүйцэтгэлээ гаргасан. УИХ-ын сонгуулийн зардлыг 7.3-аар батлагдсан. Их Хурлаас баталсан нь. Гүйцэтгэлээрээ 5.5 гарсан юм. Үлдсэн 1.8 тэрбум нь буцаад тэр том тогоо руугаа буцаад явсан. Төсөв рүү. Ийм учраас энэ чинь үгүй ядахдаа Их Хурлын сонгуулийн гарсан бодит зардлын хэмжээнд батлаад өгчихөөчээ. Тэгэхгүй бол энэ чинь 4 чинь хаа хаанаа ч хүрэхгүй ийм хуруу хумсаа хугалсан. Тэгээд хүнээр ажил хийлгэх гээд байдаг, хөлс мөнгийг нь өгөхгүй ий балай юм.

Нэгэнтээ эхний саналыг дэмжихгүй байна шүү дээ, Байнгын хорооны гишүүд. Тийм учраас Их Хурлын сонгуулийн зардлын гүйцэтгэлээр батлаад өгчихөөч. Тэр нь 5.5 тэрбум байхгүй юу.

Ц.Нямдорж:-Баттулга дарга бол ийм санал гарах эрхгүй. Оруулсан санал нь унасан. Одоо Их Хурлын гишүүд саналаа гаргаад асуудлаа шийдэх ёстой.

Ж.Сүхбаатар:-Нямдорж гишүүний санал саяны хэлж байгаа үндэстэй. Тэгэхдээ сонгуулийн юм бол бас л хэцүү шүү дээ. Сая Сонгуулийн ерөнхий хорооны байр суурь ийм байгаа нөхцөлд бол мөнгөөр яг сонгуулийг дутааж болохгүй. Гэхдээ тэнд нь хяналт тавих ёстой. Гүйцэтгэлээр нь 5.5 гэж хэлээд л тэгэхдээ аль болохоор сонгуулийн хорооны бүрэлдэхүүнд төрийн албан хаагчдыг нь оруулаад цалингий нь, урамшуулалыг нь ямар нэгэн хэмжээгээр зохицуулалт хийгээд явахыг эрмэлзээд яв гэдэг ийм үүрэг өгөөд 5.5-аар явуулах ийм санал оруулж байна.

Ц.Нямдорж:-Иргэдийн төлөөлөгчдийн  хурал тойргийн хороодыг байгуулдаг шүү дээ. Тэд нартаа чиглэл өгөөд төрийн албан хаагчдаар голдуу оруул гэдэг намуудаас чиглэлийг нь хэлээд тэр зарчмаа баримтлаад. Та нар боддоо, Сүхбаатар гишүүн ээ. Сүүлийн үед тэрбум төгрөгийг мөнгө гэж үзэхээ байж. Ийм муухай цамаан сэтгэлгээ монголд бий болж болохгүй шүү дээ. Энэ чинь саяханыг хүртэл 680-аар зохион байгуулж байсан сонгууль шүү, үнэнийг хэлэх юм бол. 4-өөр нь явуулаад л. Сургалт, семинар л гэх юм. Ямар юмаа сургадаг юм, ямар юмаа семинарладаг юм. 

Ж.Сүхбаатар:-Нэг асуудал байна, Нямдорж даргаа. Ямар асуудал байна гэхээр намуудтай ярина гэхээр энэ удаа хэцүү юм байна. Яасан гэхээр сая …
Ч.Сайханбилэг:-Ашиг сонирхлын зөрчилтэй гишүүн юм яриад байна шүү, хуучин Сонгуулийн ерөнхий хороонд байсан.

Ж.Сүхбаатар:-За тэр сонирхлынхоо зөрчлийн дагуу л ярья. Тэгэхээр ийм асуудал байгаа юм. Одоо СОнгуулийн хороодын бүрэлдэхүүнд төрийн улс төрийн албан тушаалтныг хориглочихсон байгаа, оруулахыг. Тэгээд төрийн үйлчилгээний болон бусад бүх албан тушаалтныг намын гишүүнчлэлээс түдгэлзүүлчихсэн. Төрийн албан хаагч тэрнийг нам санал болгож болохгүй. Намын төлөөллөөр орж болохгүй болчихож байгаа юм. Улс төрийн ч болохгүй. Ер нь бүх төрийн албан хаагч нарыг нам санал болгох эрхгүй болчихсон байгаа. 

Тэгэхээр намуудаар нь орж болохгүй, ерөнхийдөө болчихсон байхгүй юу. Ажилгүй хүнийг л, тэтгэвэрт байгаа хүнийг л нам санал болгодоггүй юм бол өөрөөр намд санал болгох юм байхгүй болчихсон.

Ө.Энхтүвшин:-Одоо санал хураалтаа явуулна. Сая Сонгуулийн ерөнхий хорооноос оруулсан 7 тэрбум 494 сая гэдэг бол олонхийн дэмжлэг авсангүй. 

2 дахь санал байна. Хуулинд 2009 оны улсын төсөвт тусгасан 4 тэрбум төгрөгөөр нь энүүгээр нь УИХ-ын нэгдсэн чуулганд оруулъя гэсэн ийм санал байна. Энэ саналыг дэмжиж байгаа гишүүд гараа өргөнө үү. 10-аас 4. Олонхийн дэмжлэг авсангүй.

Тэгвэл УИХ-ын сонгуулийн 2008 оны гүйцэтгэлээр буюу 5.5 тэрбум төгрөгнөөс хэтрүүлэхгүйгээр тогтоох нь зүйтэй гэж үзэж байгаа энэ саналыг дэмжиж байгаа гишүүд гараа өргөнө үү. Яах юм бэ? за ярь.

Тэр дундаж хувилбараараа явбал яасан юм бэ? 4 гэдэг чинь арай бас хэцүү тоо шүү. Тэрнээс хойш юм их өөрчлөгдлөө. Тийм учраас яг тэр дундаж Сонгуулийн ерөнхий хороо бас хэлээд байна шүү дээ. 5.5 гүйцэтгэлээрээ.

Ц.Нямдорж:-2005 оны Ерөнхийлөгчийн сонгуулийн хуулинд хэд гэж заасан юм?

Б.Баттулга:-6, 7 зуун сая төгрөг л байгаа байх. Тэгэхдээ л 2008 оны УИХ-ын сонгуулийн гарсан бодит зардлыг хэлээд байна шүү дээ. Энэ Сангийн яамны хяначихаад байгаа чинь одоогоос 6 сарын өмнө хянаад хяргачихсан тоо шүү дээ. Тэгэхээр энүүгээр чинь хараад болохгүй шүү дээ. 6 сарын өмнө юм ямар үнэтэй байлаа даа.

Ө.Энхтүвшин:-Ингээд 5.5 дээрээ хэдүүлээ ойлголцоод дахиад саналаа хураавал яасан юм бэ?  4 гэдэг чинь арай дэндүү байна. Тэрнээс чинь хойш юм их өөрчлөгдлөө, юмны ханш болохоо байсан. 

Ц.Нямдорж:-Нарийндаа ярих юм бол 2005 оноос хойш юу ч өөрчлөгдөөгүй байгаа. Валютын чинь ханш яг хэвээрээ байгаа. Сонгогчийн чинь тоо яг хэвээрээ байгаа. Гардаг цаас чинь яг хэвээрээ байгаа.

Ө.Энхтүвшин:-Засгийн газар бас битгий тэгээд бай. Энэ 3 тэрбум 391 сая гэдэг чинь энэ бол бас арай дэндүү байгаа юм л даа. Эндээсээ сая гишүүд хэлээд байна. Эндээс хэмнэх зардлууд байгаа. Сургалт, семинар зохион байгуулах, Сонгуулийн хуулийг сурталчлах зардал гэж энэ 400-гаад сая төгрөг байна, энийгээ янзал. Дахин санал хураалт явуулах болон болзошгүй зардал 5 хувь тэр бас 400-гаад сая төгрөг байнаа. Тэр сонгуулийн санал хураах байр бэлдэх гэдэг бол бас энэ 450-иад сая төгрөг, бас тэр шаардлагагүй. Энийгээ ингээд хяна. Ингээд ерөөсөө тэр 7 тэрбум гэдэг бол арай дэндүү хөөс. Энэ бол дэндүү хөөргөсөн тоо орж ирж байна. Энийгээ 5.5 тэрбумдаа багтаа гэдгээ л дахиад ямар ч асуудал оруулахгүй гэдгээр л ингээд оруулаад үзвэл яасан юм бэ?

Н.Алтанхуяг:-Нэг л жаахан буруу процедур явах гээд байх шиг байх юм. Энэ юугаа Сангийн яамаар оруулаад нэлээн сайн хянуулаад авчих ёстой. Бид нар хянаад хэд гэсэн юм. Бид нар төсөв баталж байх үеийн 4 бол арай л өөр л дөө. Цээж маягийн тооцоогоор л явсан байгаа. Тэгэхээр одоо гэнэтхэн 7 гэдэг бол бас л хайран мөнгө, их л үрэлгэн явж байна л даа.

Хоёрдугаарт, яг Их Хурлын зардалтай эквалентный зардал арай гарахгүй байхаа. Тийм учраас хэдүүлээ энэ дээр жаахан зөв яриад. Би бол бараг 4-өөрөө явуулчихаад тэгээд дахиад хэдэн төгрөг нэмэх шаардлагатай бол тооцоо хийж оруулж ир л дээ. Хэзээ ингэж Их Хурал дээрээ цээжээрээ баахан тоо ярьж байгаад гараа өргөж байсан юм бэ. Одоо тэртээ тэргүй 4 тэрбум төгрөг бас хуулин дотроо байж байна шүү дээ. Тэрүүгээрээ эхлээд яв л даа. Тэгээд …
Ө.Энхтүвшин:-Хаврын чуулганы дундуур хийж болох билүү?

Н.Алтанхуяг:-Болно шүү дээ, асуудал байхгүй шүү дээ. 

Ө.Энхтүвшин:-За тэгвэл тэртээ тэргүй хуулинд бол 4 тэрбум төгрөг байгаа. Тэгвэл тэр 4 тэрбум төгрөг байгаа. Бид нэмэх тухай асуудал яриад байна л даа. Өнөөдөр. Нэмэхгүй бол өнөөдөр тэр зардал 4 тэрбумаараа яваад хэрвээ дутаад Сангийн яамтайгаа эргэж тооцоонуудыг хийгээд тэрнийгээ үнэхээр дутахаар хэсгийг нь хаврын чуулган дээр оруулаад ирье гэдэг энэ ойлголтоор ингээд явчих уу?

Б.Баттулга:-Энхтүвшин даргаа, одоо шийдээд өгчих л дөө. Тэгэхгүй бол хавар гэдэг чинь худлаа шүү дээ. 4 сард чуулган хийнэ, тэгээд нөгөө төсөв зардал ярьсаар байгаад сонгууль нь болчихно шүү дээ. Өмнөх жишгээр үзэхэд чинь УИХ-ын сонгуулийн зардлыг УИХ баталж өгөх гэсээр байтал 5, 6 сар гарчихсан байхгүй юу. 

Ө.Энхтүвшин:-Сангийн яамтайгаа, ядахдаа энэ оруулаад ирэхээсээ өмнө өнөө өглөө ч юмуу, Сангийн яамтайгаа ярьчихгүй яасан юм бэ?

Б.Баттулга:-Ярьсан. Сангийн яам болохоор ерөөсөө яриад хөдлөхгүй байгаа байхгүй юу. 6 сарын өмнө зэсийн үнэ ямар байсан, одоо ямар байгаа билээ. Энэ чинь бүх юм ойлгомжтой шүү дээ.

Ч.Сайханбилэг:-Санал авахад зэсийн үнэ ямар хамаатай юм бэ?

Б.Баттулга:-Бүх юмны үнэ ханш ямар өөрчлөгдсөн билээ?

Ж.Сүхбаатар:-Сая Алтанхуяг гишүүний хэлдгээр ингэж ярьдаг л даа. Төсвийн хуулиар батлаад 4 тэрбум төгрөгний эрх нээгдчихсэн байна гэж ойлгоё гэж бодоход Сангийн яам болохоор Их Хурал тогтооол гаргаж өгөхгүй болохоор тэр байгаа 4 тэрбумыг чинь шилжүүлж өгдөггүй юм. Одоо яагаад вэ гэхээр ирэх сараас эхлээд Сонгуулийн ерөнхий хороо чинь 2-р сараас эхлээд сонгууль зарлахаас өмнө зарим газар мөнгө зармаар байдаг байхгүй юу. Тэгэхээр Их Хурлын тогтоол гараагүй гэчихээр Их Хурал 4 сард хуралдаад 4 тэрбум төгрөгний эрх нээж өгнө гэж байхгүй шүү дээ. Тэгэхээр 4 сар гэхэд чинь бид нар мөнгөнийхөө 3/1 нь аль хэдийнэ явчихсан байдаг байхгүй юу.

Хэрвээ тийм асуудал хүндрэл үүсэхгүй, одоо төсвийн хуулиараа 4 тэрбумын чинь эрх Сонгуулийн ерөнхий хорооны дансанд одоо ингээд орчихлоо гэж байгаа бол Алтанхуяг  гишүүний хэлдгээр явж болж байна. Хэрвээ үгүй гэвэл ядаж тэр 4 тэрбум төгрөгийн чинь эрхийг нээж өгөх шийдвэр гаргаж өгөх ёстой байхгүй юу. 

Ө.Энхтүвшин:-Тэгвэл ингэж явах уу? 4-өөрөө гаргаад, тооцоог дахин хийгээд үнэхээр дутахаар байгаа тэр хэсгийг нь энэ хаврын чуулган дээр дахин яриад оруулъя, хэлэлцье гэсэн ийм агуулгаар санал хураалт явуулъя. Энэ саналыг дэмжиж байгаа гишүүд гараа өргөнө үү. 10-аас 10.

Ингээд энэ саналыг Сүхбаатар гишүүн танилцуулъя.

Б.Баттулга:-Энхтүвшин даргаа, тэгвэл одоо ингээчээ. Нэгэнтээ 4-өөрөө баталчихаж байгаа юм бол сонгуулийн бүх хороодод төрийн албан хаагчид ажиллана гэдгийг хоёр намын зүгээс хатуу хэлж өг. Тэгэхгүй бол энэ улсуудаар чинь хөлс мөнгөгүй яаж юм хийлгэх юм бэ?

Ө.Энхтүвшин:-За баярлалаа. Хурал дууслаа.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 2009 оны 1 дүгээр сарын 16-ны өдөр /Баасан гараг/-ийн хуралдаан 18 цаг 35 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэй байв. Үүнд:


Чөлөөтэй: Ж.Батсуурь, Д.Дондог, Д.Одхүү, Э.Мөнх-Очир


Өвчтэй: Ц.Батбаяр,  Р.Раш

Нэг.Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Тогтоолын төсөлтэй холбогдуулан УИХ-ын гишүүн Ж.Сүхбаатарын асуусан асуултад Байнгын хорооны дарга, УИХ-ын гишүүн Ө.Энхтүвшин хариулж, тайлбар хийв.

Ө.Энхтүвшин:-Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийн анхны хэлэлцүүлгийг УИХ-ын чуулганы нэгдсэн хуралдаанд оруулах саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийг анхны хэлэлцүүлгээр нь батлуулах саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов. 
Уг асуудлыг 18 цаг 35 минутад хэлэлцэж дуусав.

Хоёр.Монгол Улсын Ерөнхийлөгчийн сонгуулийн зардлын хэмжээг батлах  тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны референт Д.Баяндүүрэн, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Тогтоолын төсөлтэй холбогдуулан УИХ-ын гишүүн Ж.Сүхбаатарын асуусан асуултад, ажлын хэсгээс Д.Баяндүүрэн хариулж, тайлбар хийв.

Ө.Энхтүвшин:-Монгол Улсын Ерөнхийлөгчийн сонгуулийн зардлын хэмжээг 2009 оны 3 сарын 1-нээс эхлэн мөрдөх УИХ-ын тогтоолын төслийг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төслийг анхны хэлэлцүүлгээр нь батлуулах саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов. 
Хуралдаан 18 цаг 45 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 2009 ОНЫ 

1 ДҮГЭЭР САРЫН 16-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Хоёрт, Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл, анхны хэлэлцүүлэг, хэлэлцэх асуудлаа батлах уу? батлая. 

Нэгдэх асуудал Сонгуулийг товлон зарлах тухай Тогтоолын төслийн анхны хэлэлцүүлгийг хийнэ.

Энэ төсөлтэй холбогдуулж асуулт байна уу? Сүхбаатар гишүүн.

Ж.Сүхбаатар:-Зардлын хэмжээн дээр биш, 24-ний гэхээр өмнөх нь тараагдсан юман дотор яг хэднээс эхлэн товлон зарлаж байгаа нь байхгүй байсан.

Ө.Энхтүвшин:-Байгаа. Тарсан материал дээр байна лээ. Тэрнийг бас тодотгоод харчихаарай. Өөр асуулт байна уу? алга байна.

Санал хэлэх гишүүн байна уу?  Алга байна.

Тэгвэл Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийн анхны хэлэлцүүлэг хийх нь зүйтэй. Дэмжье гэж үзэж байгаа гишүүд гараа өргөнө үү. 100 хувийн саналаар 10 гишүүнээс дэмжлээ. 

Дараа нь Дэгийн 16-гийн 3-т заасныг үндэслэн гишүүд уг хуулийн төслийг анхны хэлэлцүүлгээр батлах саналыг гаргаж болно. Тэр санал ирсэн байна. Энэ тогтоолыг анхны хэлэлцүүлгээр нь батлах нь зүйтэй гэж үзэж байгаа гишүүд гараа өргөнө үү. 10-аас 10 гишүүн дэмжлээ.

Энийг Сүхбаатар гишүүн чуулганд оруулъя.

Хоёрдахь асуудлаа хэлэлцье. Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл анхны хэлэлцүүлэг байгаа. Энэ төсөлтэй холбодуулж асуулт байна уу? алга байна.

Санал байна уу? Сүхбаатар гишүүүн.

Ж.Сүхбаатар:-Энэ төсөл анх орж ирэхэд хугацаа тавиагүй байсан юм. Зардлын хэмжээг хэзээ мөрдөх вэ гэж. Сая чуулган дээр сууж байсан чинь 3 сарын 25 гээд сонгууль зарлаж байгаатай холбоотойгор хийчихэж. Би Байнгын хорооны хуралдаан дээр хэлж байсан. Сонгууль зарлахаас өмнө Сонгуулийн ерөнхий хороо ажлаа явуулах шаардлагатай байдаг юм. Мөнгө орж ирдэггүй. Тэгэхээр 3-р сарын 1-ний өдрөөс тэр зардлын хэмжээг батлах тухай тогтоолыг дагаж мөрдөхөөр хийж өгөх ийм зарчмын зөрүүтэй санал гэж хүлээж авах юмуу, яах юм. Ингэж л оруулмаар байна. Тэгэхгүй бол Сонгуулийн ерөнхий хороо 25 хүртэл мөнгө гаргахгүйгээр тэр хүртэл ажил хийж чадахгүй болчихож байгаа юм л даа.

Ө.Энхтүвшин:-Сангийн яамтайгаа зөвлөлдөхөд тийм байна уу?

Ж.Сүхбаатар:-Сангийн яамтай зөвлөх биш, анх оруулж ирэхдээ Сонгуулийн ерөнхий хороо…
Ө.Энхтүвшин:-Шууд шилжүүлэхгүй юмуу, одоо Сонгуулийн хороо…
Ж.Сүхбаатар:-Одоо шууд шилжүүлэхгүй. Харин наадахаар чинь бүр 3 сарын 25-нд аваачаад хаячихсан байгаа байхгүй юу. Тэгэхээр ядаж 3 сарын 1-нд байг л гэж. Тийм шаардлага гардаг байхгүй юу. 4 тэрбум чинь одоо орж ирэхгүй болчихож байгаа юм. Бүр 3 сарын 25 хүртэл. Тэгэхээр чинь тэр улсууд чинь наана нь зайлшгүй хэрэгтэй.

Ө.Энхтүвшин:-Урд өмнө нь яадаг байсан юм бэ? 

Ж.Сүхбаатар:-Өмнө нь ингэсэн юм. Өмнө нь ийм маягаар нэг хийгээд. Тэгээд бид хэд мөнгө байдаггүй, ёстой зээлээд явж байгаад улсуудад дараа өгнө шүү гэж хэлж явсан юм. Одоо заавал тэгэх хэрэг байна уу? байгаа мөнгөнд чинь. Ядаж 3 сарын 1-нээс дагаж мөрдөхөөр хийчихвэл зүгээр байгаа юм л даа.

Ө.Энхтүвшин:-Зардлын хэмжээг үү?

Ж.Сүхбаатар:-Тийм. Зардлын хэмжээг батлах тухай тогтоолыг дагаж мөрдөхөөр. Энэ чинь наанан нь сайн бэлдэх хэрэгтэй шүү дээ. 2 сардаа больё гэж бодоход 3 сарын 1 байхгүй юу. 3 сарын 1 гээд Сангийн яам чинь татганаад өгөх өгөхгүй юм шиг болж байтал 3 сарын 20 хэдэн болно. 25 гэчихээр 4 сараас нааш наад мөнгө чинь өгөхгүй.

Ө.Энхтүвшин:-Сонгууль зарлаагүй байхаар гардаг юм л. Хууль зөрчсөн юмуу? үгүй юу?  Манай зөвлөхүүдээс энэ дээр хэлэх хүн байна уу? Сонгуулийн зардалтай холбоотой хугацаа яриад байна л даа. Сонгуулиа болохоор 3 сарын 25-наас зарлаж байгаа, тэгтэл мөнгө зарласан өдрөөсөө мөнгө зарж эхлэх гэдэг юмыг Сангийн яам тавих байх. Тэгэхээр наана нь 3 сарын 1 болоход хууль зөрчих үү, үгүй юу гэдэг юм яриагдаад байна. Урд нь яадаг байсан юм. Баярдүүрэн?

Д.Баяндүрэн:-Өмнөх сонгуулиудаар УИХ-ын болон орон нутгийн сонгуулиудаар яг сонгууль зарлахтайгаа хамт баталж өгөөд байсан юм. Өнгөрсөн 2008 оны Их Хурлын сонгуулиар бол яг сонгууль зарлахтайгаа хамт баталж өгсөн. Тэгээд Их Хурлын тогтоол гараад, Засгийн газраас тогтоол гарч ингэж явсаар байгаад 45 хоногийн хугацааных нь 15 хоногийнх нь хугацааг авчихсан байхгүй юу. Энэ хугацаанд бол үндсэндээ ажил явуулахад нэлээн хүндрэлтэй байсан. Тийм учраас сонгууль зарлахаас өмнө хуулиа хэрэгжүүлэхээс эхлээд бэлтгэл ажлын юмнууд зөндөө бий л дээ. Тэгэхгүй бол одоо яг сонгуулийн ажилтай зэрэгцээд ингээд хуулиа хэрэгжүүлээд, сонгуулийн байгууллагаа байгуулаад ингээд зэрэг зэрэг юм руу явж байхгүй бол наана нь бэлтгэл ажлаа хийж байх ийм боломжтой хугацаа өгөөч гэсэн ийм саналыг хэлж байнаа.

Ө.Энхтүвшин:-Айхтар хууль зөрчих юм байгаа болов уу, Лүндээжанцан даргаа. Ингээд 3 сарын 1 гээд явчихвал яах бол? Байхгүй юу. За тэгвэл тийм саналыг зарчмын зөрүүтэй санал гэж оруулаад явчих уу? Тэгж болох уу? би сайн нарийн юмнуудыг мэдэхгүй байна шүү. За өөр санал байна уу? тэгвэл энэ саналыг дэмжиж байгаа гишүүд 3 сарын 1-нээсээ тэр  зардлын хэмжээгээ мөрдөх хугацааг тооцъё гээд ингээд явах гишүүд гараа өргөнө үү. 5 байна. Олонхи болоогүй байна. За за 100 хувийн саналаар тэр тогтоолын төслийг дэмжлээ. Ингээд энэ саналыг Очирбат гишүүн оруулъя.

Ингээд анхны хэлэлцүүлгээр гэж бас байгаа юу? За энэ тогтоолыг анхны хэлэлцүүлгээр нь батлая гэсэн горимын санал байна. Энэ саналыг дэмжиж байгаа гишүүд гараа өргөнө үү. Ингээд 100 хувийн саналаар дэмжлээ. Очирбат гишүүнийг томиллоо.  Байнгын хорооны хурал дууслаа.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

Ц.НАРАНТУЯА
Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 2009 оны 1 дүгээр сарын 16-ны өдөр /Баасан гараг/-ийн хуралдаан 21 цаг 25 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:


Чөлөөтэй: Ж.Батсуурь, Д.Дондог, Д.Одхүү, Э.Мөнх-Очир


Өвчтэй: Ц.Батбаяр, Р.Раш


Тасалсан: Г.Баярсайхан

Нэг.Сонгуулийн ерөнхий хорооны гишүүнд нэр дэвшүүлэх тухай 
Хэлэлцэж буй асуудалтай холбогдуулан УИХ-ын Тамгын газрын ерөнхий нарийн бичгийн дарга Ц.Шаравдорж, хуулийн хэлтсийн дарга Д.Насанжаргал, зөвлөх Д.Одсүрэн, УИХ-ын Төрийн байгуулалтын байнгын хорооны референт З.Нямцогт нар байлцав.

Уг асуудлын талаар Байнгын хорооны дарга, УИХ-ын гишүүн Ө.Энхтүвшин танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно. 

Ө.Энхтүвшин:-Сонгуулийн ерөнхий хорооны гишүүнээр нэр дэвшигч Н.Лувсанжавыг дэмжиж байгаа гишүүд гараа өргөнө үү. 
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

Сонгуулийн ерөнхий хорооны гишүүнээр нэр дэвшигч Ч.Содномцэрэнг дэмжиж байгаа гишүүд гараа өргөнө үү. 
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов. 
Хуралдаан 21 цаг 30 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 2009 ОНЫ 

1 ДҮГЭЭР САРЫН 16-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-4.2-т заасан байгаа. Хорооны гишүүний 5-ыг нь УИХ-ын Төрийн байгуулалтын  байнгын хороо нэр дэвшүүлнэ гэсэн ийм заалт байгаа. Энэ заалтыг хуулийн заалтын дагуу дараахь 2 хүнийг сонгуулахаар нэр дэвшүүлж байна.

1 дэх нь Сонгуулийн ерөнхий хорооны гишүүнээр Намсрайжавын Лувсанжавын нэрийг дэвшүүлж байна. Лувсанжав даргын намтрыг дэлгэрэнгүй танилцуулах уу? тараачихсан. За тэгвэл та бүхэн сайн мэднэ. УИХ-ын Тамгын газрын Ерөнхий нарийн бичгийн даргаар ажиллаж байсан. Хуульч,  Хууль зүйн сайдаар ажиллаж байсан манай нэр бүхий нэртэй хуульч, зүтгэлтэн байгаа. Энэ хүнийг Сонгуулийн ерөнхий хорооны гишүүнээр сонгуулахаар санал оруулж байна.

Асуулттай гишүүн байна уу? алга байна. Асуултаа таслая. 

Санал хэлэх гишүүн байна уу? алга байна. За тэгвэл Сонгуулийн ерөнхий хорооны гишүүнээр Намсрайжавын Лувсанжавыг дэмжье гэсэн гишүүд саналаа өгье. Гараа өргөнө үү. 10-аас 10 байна.

Дараагаар нь Сонгуулийн ерөнхий хорооны гишүүнээр Содномцэрэн. УИХ-ын гишүүнээр ажиллаж байсан Содномцэрэнгийн нэрийг дэвшүүлж байна. Содномцэрэнг та бүхэн бүгдээрээ сайн мэднэ. 2004-2008 онд УИХ-ын гишүүнээр ажиллаж байсан хүн байгаа. Энэ хүний намтрыг та бүхэнд тараахаар олшруулж байна. Дэлгэрэнгүй танилцуулах шаардлагагүй гэж бодож байна. Энэ хүний нэрийг дэлвшүүлж байна. 

Асуулттай гишүүүн байна уу? алга байна.

Саналтай гишүүн байна уу? алга байна. Тэгвэл Содномцэрэнг Сонгуулийн ерөнхий хорооны гишүүнээр нэр дэвшүүлэхийг дэмжиж байгаа гишүүд гараа өргөнө үү. 11-ээс 11 боллоо. 

Ингээд энэ асуудлыг нэгдсэн чуулганд Очирбат гишүүн танилцуулъя. 

Ингээд түр завсарлалаа.

Соронзон хальснаас хянаж буулгасан:

